
Монгол Улсын Их Хурлын 2009 оны ээлжит бус чуулганы 2 дугаар сарын 20-ны өдөр /Баасан гариг/-ийн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв. 


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 75 гишүүнээс 56 гишүүн ирж, 74.6 хувийн ирцтэй байв. Үүнд: 

Чөлөөтэй: П.Алтангэрэл, Р.Амаржаргал, Э.Бат-Үүл, Л.Гансүх, Э.Мөнх-Очир, Ц.Нямдорж, Д.Одбаяр, С.Оюун, Ж.Сүхбаатар, Ц.Сэдванчиг, Д.Тэрбишдагва, Б:Чойжилсүрэн, Н.Энхболд.

Өвчтэй: Х.Баделхан, Ц.Батбаяр, Д.Ганхуяг, Ш.Сайхансамбуу.


Тасалсан: С.Бямбацогт, О.Чулуунбат.


Хоцорсон: Н.Батбаяр -0.40, Х.Баттулга -0.55, Л.Гүндалай -0.30, Д.Энхбат -0.20.


Нэг. Иргэдийн зорчих нөхцөлийг харилцан хөнгөвчлөх Монгол Улсын Гадаад харилцааны яам болон Бүгд Найрамдах Солонгос Улсын Гадаад хэрэг, худалдааны яам хооронд солилцсон Ноот бичгийг соёрхон батлах тухай хуулийн төсөл /хэлэлцэх эсэх/ 


Хэлэлцэж буй асуудалтай холбогдуулан Гадаад харилцааны сайд С.Батболд, мөн яамны Азийн газрын захирал Б.Ганболд, Консулын газрын захирал Д.Ганхуяг, Гэрээ, эрх зүйн газрын зөвлөх Н.Тулга, Азийн газрын мэргэжилтэн Д.Баярхүү, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав. 


Хуулийн төслийн талаархи төсөл санаачлагчийн илтгэлийг Гадаад харилцааны сайд С.Батболд танилцуулав. 


Төсөл санаачлагчийн илтгэлтэй холбогдуулан УИХ-ын гишүүн З.Алтай, Х.Наранхүү, Ц.Мөнх-Оргил, Д.Батбаяр нарын асуусан асуултад Гадаад харилцааны сайд С.Батболд хариулж, тайлбар хийв. 


Хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Ц.Элбэгдорж, Н.Ганбямба, С.Баярцогт нар санал хэлэв. 


Д.Дэмбэрэл: Иргэдийн зорчих нөхцөлийг харилцан хөнгөвчлөх Монгол Улсын Гадаад харилцааны яам болон Бүгд Найрамдах Солонгос Улсын Гадаад хэрэг, худалдааны яам хооронд солилцсон Ноот бичгийг соёрхон батлах тухай хуулийн төслийг хэлэлцье гэсэн саналыг дэмжье. 


Зөвшөөрсөн

48


Татгалзсан

9


Бүгд 


57


84.2 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 11 цаг 00 минутад хэлэлцэж дуусав. 


Хоёр. Үндсэн хуулийн цэцийн 2007 оны 06 дугаар дүгнэлттэй холбогдуулан Нэмэгдсэн өртгийн албан татварын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүд

Хэлэлцэж буй асуудалтай холбогдуулан Засгийн газрын хэрэг эрхлэх газрын дарга Б.Долгор, Татварын ерөнхий газрын татварын улсын ахлах байцаагч Я.Пүрвээ, Б.Мөнхцэцэг, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, мөн хэлтсийн зөвлөх Ч.Ариунхур, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.


Хуулийн төслийн талаарх Төсвийн байнгын хорооноос гаргасан санал, дүгнэлтийг УИХ-ын гишүүн Ч.Улаан танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

43


Татгалзсан 

12


Бүгд


55


78.2 хувийн саналаар хууль батлагдлаа. 


Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийг баталъя.


Зөвшөөрсөн

42


Татгалзсан 

13


Бүгд


55


76.4 хувийн саналаар хууль батлагдлаа. 


Эцсийн найруулгатай холбогдуулан УИХ-ын гишүүдээс асуулт, санал гараагүй болно. 


УИХ-ын гишүүд дээрх хуулийн эцсийн найруулгыг сонсов.


Уг асуудлыг 11 цаг 15 минутад хэлэлцэж дуусав. 


Гурав. Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Сангийн сайд С.Баярцогт, Засгийн газрын хэрэг эрхлэх газрын дарга Б.Долгор, Монголбанкны ерөнхийлөгч Л.Пүрэвдорж, Сангийн яамны Эдийн засгийн нэгдсэн бодлогын газрын орлогч дарга Г.Батхүрэл, УИХ-ын Тамгын газрын Эрх зүй, хууль тогтоомжийн хэлтсийн зөвлөх Н.Мөнхзэсэм, Л.Лхагвасүрэн, Төсвийн байнгын хорооны зөвлөх Ё.Мөнхбаатар, референт Ш.Чинбат, Эдийн засгийн байнгын хорооны референт Д.Цэцэгмаа нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаарх Төсвийн болон Эдийн засгийн байнгын хорооноос гаргасан санал, дүгнэлтийг УИХ-ын гишүүн Ч.Улаан танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Мөнх-Оргил, Р.Раш, З.Алтай нарын асуусан асуултад УИХ-ын гишүүн Ч.Хүрэлбаатар, ажлын хэсгээс Н.Мөнхзэсэм нар хариулж, тайлбар хийв. 


Байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав. 


Д.Дэмбэрэл: УИХ-ын гишүүн Н.Батбаяр, Ч.Улаан, С.Бямбацогт, Д.Зоригт нарын гаргасан, 1. Тогтоолын төслийн тэмдэглэх хэсэгт “Санхүү, эдийн засгийн хүндрэлийг даван туулах зорилгоор Монгол Улсын Их Хурлын тухай хуулийн 43 дугаар зүйлийн 43.1 дэх хэсэгт заасныг үндэслэн…” гэж нэмэх гэсэн саналыг дэмжье.


Зөвшөөрсөн

43


Татгалзсан 

7


Бүгд


50


86.0 хувийн саналаар дэмжигдлээ. 


УИХ-ын гишүүн Н.Батбаяр, Ч.Улаан, С.Бямбацогт, Д.Зоригт нарын гаргасан, 2. Тогтоолын төслийн 1 дэх заалтыг “Санхүү, эдийн засгийн хүндрэлийг даван туулах арга хэмжээний төлөвлөгөөг 1 дүгээр хавсралтаар, нэн тэргүүнд боловсруулж, батлуулах шаардлагатай хуулийн төслийн жагсаалтыг 2 дугаар хавсралтаар тус тус баталсугай.” гэж өөрчлөн найруулах гэсэн саналыг дэмжье.


Зөвшөөрсөн

42


Татгалзсан 

5


Бүгд


47


89.4 хувийн саналаар дэмжигдлээ. 

УИХ-ын гишүүн Ч.Улаан, Н.Батбаяр, С.Бямбацогт, Д.Зоригт нарын гаргасан, 3. Тогтоолын төсөлд дараахь агуулга бүхий заалт нэмэх:

“4.Энэ тогтоолыг Улсын Их Хурлаар хэлэлцэх үед Монгол Улсын Ерөнхийлөгч болон Улсын Их Хурлын гишүүдээс гаргасан саналуудыг уг тогтоолыг хэрэгжүүлэх дэлгэрэнгүй төлөвлөгөөнд тусгаж ажиллахыг Засгийн газар /С.Баяр/, Монголбанк /Л.Пүрэвдорж/-д тус тус даалгасугай.” гэсэн саналыг дэмжье.


Зөвшөөрсөн

42


Татгалзсан 

5


Бүгд


47


89.4 хувийн саналаар дэмжигдлээ. 

УИХ-ын гишүүн Н.Батбаяр, Д.Одхүү нарын гаргасан, 4. Тогтоолын төслийн 2 дахь заалтын “..Засгийн газар /С.Баяр/-т..” гэсний дараа “Монголбанк /Л.Пүрэвдорж/-д” гэж нэмэх гэсэн саналыг дэмжье. 

Зөвшөөрсөн

44


Татгалзсан 

3


Бүгд


47


93.6 хувийн саналаар дэмжигдлээ. 

УИХ-ын гишүүн Д.Одхүү, Ц.Дашдорж, Д.Зоригт, З.Алтай нарын гаргасан, 5. Тогтоолын төслийн “Нэн тэргүүнд боловсруулж, батлуулах шаардлагатай хуулийн  төслийн жагсаалт”-д “Зарим бүтээгдэхүүний үнийн өсөлтийн албан таварын тухай хуульд нэмэлт, өөрчлөлт оруулж алтанд оногдуулах татварыг хүчингүй болгох” гэж нэмэх гэсэн саналыг дэмжье.


 Зөвшөөрсөн
43


Татгалзсан 

4


Бүгд


47


91.5 хувийн саналаар дэмжигдлээ. 

УИХ-ын гишүүн Ц.Дашдорж, Д.Одхүү, Д.Зоригт, З.Алтай нарын гаргасан, 6. Тогтоолын төслийн  хавсралтын 4-ийн “..авто замын засвар, арчлалтын..” гэснийг “авто замын засвар, арчлалт болон шинээр авто зам барих” гэж өөрчлөх гэсэн саналыг дэмжье.

Зөвшөөрсөн

39


Татгалзсан 

8


Бүгд


47


83.0 хувийн саналаар дэмжигдлээ. 

УИХ-ын гишүүн Ц.Дашдорж, Д.Одхүү, Д.Зоригт, З.Алтай, Д.Дамба-Очир нарын гаргасан, 7. Тогтоолын төслийн хавсралтын 6-д “нүүрс, төмрийн хүдэр” гэж мөн “Эрдэнэт үйлдвэрт дэмжлэг үзүүлэх” гэж тус тус нэмэх гэсэн санал. 

УИХ-ын гишүүн Р.Гончигдорж, Г.Занданшатар, З.Энхболд, Д.Одхүү, Д.Дамба-Очир нар санал хэлэв. 

Тогтоолын төслийн хавсралтын 6-д “нүүрс, төмрийн хүдэр” гэснийг нэмэх гэсэн саналыг дэмжье. 

Зөвшөөрсөн

45


Татгалзсан 

3


Бүгд


48


93.8 хувийн саналаар дэмжигдлээ. 

Тогтоолын төслийн хавсралтын 6-д “Эрдэнэт үйлдвэрт дэмжлэг үзүүлэх” гэснийг нэмэх гэсэн саналыг дэмжье.

Зөвшөөрсөн

23


Татгалзсан 

26


Бүгд


49


46.9 хувийн саналаар дэмжигдсэнгүй. 

УИХ-ын гишүүн Б.Батбаярын гаргасан, 8. Тогтоолын төслийн хавсралтын төлөвлөгөөнд “Хөдөө аж ахуй, газар тариаланг дэмжих, хүнсний хангамжийг сайжруулах зорилгоор ОХУ-аас 300.0 сая ам.долларын зээл авах” гэж нэмэх гэсэн саналыг дэмжье. 

 
Зөвшөөрсөн

 30


Татгалзсан 

19


Бүгд


49


61.2 хувийн саналаар дэмжигдлээ. 

УИХ-ын гишүүн Ц.Даваасүрэн, С.Бямбацогт, А.Тлейхан, Х.Бадамсүрэн, Д.Одхүү, Р.Раш нарын гаргасан, 9. Тогтоолын төслийн хавсралтад “Малчид, хөдөөгийн иргэдийг дэмжих бодлогын хүрээнд мал аж ахуйн гаралтай түүхий эд болох ноос, ноолуур, арьс шир, махны экспортыг нэмэгдүүлж эрх зүйн болон татварын таатай орчинг бүрдүүлэх арга хэмжээ авах” гэж нэмэх гэсэн саналыг дэмжье. 

Уг саналтай холбогдуулан УИХ-ын гишүүн Р.Гончигдорж санал хэлэв.

Зөвшөөрсөн

39


Татгалзсан 

11


Бүгд


50


78.0 хувийн саналаар дэмжигдлээ. 

УИХ-ын гишүүн Л.Гантөмөрийн гаргасан, 10. Тогтоолын төслийн хавсралтын 8-ын “Говийн бүсийн дэд бүтцийг байгуулах хөгжүүлэх” гэсэн хэсгийн хөрөнгийн эх үүсвэрийн “290.0” гэснийг “390.0” гэж өөрчлөх гэсэн саналыг дэмжье.

Зөвшөөрсөн

27


Татгалзсан 

21


Бүгд


48


56.3 хувийн саналаар дэмжигдлээ. 

УИХ-ын гишүүн Ц.Дашдорж, Д.Хаянхярваа, Д.Балдан-Очир нарын гаргасан, 11. Тогтоолын төслийн хавсралтын 5-д “Говь-Алтай, Завхан аймгийг эрчим хүчний төвлөрсөн сүлжээнд холбох хөрөнгийн асуудлыг шийдвэрлэх” гэж нэмэх гэсэн саналыг дэмжье. 

Зөвшөөрсөн

37


Татгалзсан 

10


Бүгд


47


78.7 хувийн саналаар дэмжигдлээ. 

УИХ-ын гишүүн О.Чулуунбатын гаргасан, 12. Тогтоолын төслийн 2 дахь заалтад “Зээлийн хөрөнгөөр зөвхөн эргэн төлөгдөх нөхцөлтэй, экспортыг урамшуулсан, импортыг орлосон төслүүдийг санхүүжүүлэх.” гэсэн дэд заалт нэмэх гэсэн саналыг дэмжье.

Зөвшөөрсөн

31


Татгалзсан 

17


Бүгд


48


64.6 хувийн саналаар дэмжигдлээ. 

УИХ-ын гишүүн Л.Гантөмөр, С.Бямбацогт нарын гаргасан, 13. Тогтоолын төслийн хавсралтад “Хувийн хэвшилд Засгийн газар, Монголбанкнаас баталгаа гарган хөрөнгө босгоход дэмжлэг үзүүлж бодит эдийн засгийн салбарыг дэмжих, энэ чиглэлээр хууль эрх зүйн орчинд өөрчлөлт оруулах” гэсэн заалтыг нэмэх гэсэн саналыг дэмжье.

Зөвшөөрсөн

35


Татгалзсан 

13


Бүгд


48


72.9 хувийн саналаар дэмжигдлээ. 

УИХ-ын гишүүн Л.Гантөмөр, Д.Одхүү нарын гаргасан, 14. Тогтоолын төслийн хавсралтад “Бизнест төрийн зүгээс учруулдаг дарамт шахалтыг багасгах, шаардлагагүй дүрэм журмуудыг хүчингүй болгох, зөвшөөрлийн тогтолцооноос бүртгэлийн тогтолцоонд шилжих.” гэсэн заалт нэмэх гэсэн саналыг дэмжье.

Зөвшөөрсөн

34


Татгалзсан 

13


Бүгд


47


72.3 хувийн саналаар дэмжигдлээ. 

УИХ-ын гишүүн Л.Гантөмөрийн гаргасан, 15. Тогтоолын төслийн хавсралтад “Европын холбоо, Япон, БНСУ-ын иргэдийг Монгол Улсад визгүй  зорчих эрх олгох.” гэсэн заалт нэмэх гэсэн саналыг дэмжье.

Зөвшөөрсөн

13


Татгалзсан 

32


Бүгд


45


28.9 хувийн саналаар дэмжигдсэнгүй. 

УИХ-ын гишүүн Д.Одхүүгийн гаргасан, 16. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл “ /Үзэл баримтлал: “Дотоодын үйлдвэрлэлээ дэмжих, иргэддээ өөрийн орны хөрсөнд ургасан амт чанар сайтай төмс хүнсний ногоо, жимс жимсгэнэ, зөгийн балыг хямд үнээр худалдан борлуулах зорилгоор хуулийн 14.1.4 дэх заалтад “Монгол Улсын нутаг дэвсгэрт тарьж, үйлдвэрлэсэн төмс, хүнсний ногоо, жимс жимсгэнэ, зөгийн бал”-ыг нэмж оруулах.” гэж нэмэх гэсэн саналыг дэмжье.

Зөвшөөрсөн

31


Татгалзсан 

14


Бүгд


45


68.9 хувийн саналаар дэмжигдлээ. 

УИХ-ын гишүүн Н.Батбаяр, Ц.Дашдорж нарын гаргасан, 17. Тогтоолын төслийн 2-ын “б” дэд заалтын “..гадаад эх үүсвэр” гэсний дараа “,дотоод эх үүсвэр” гэж нэмэх гэсэн саналыг дэмжье.

Зөвшөөрсөн

30


Татгалзсан 

15


Бүгд


45


66.7 хувийн саналаар дэмжигдлээ. 

УИХ-ын гишүүн Н.Батбаяр, Л.Гантөмөр, Д.Одхүү нарын гаргасан, 18. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-ын хугацаа гэсэн хэсгийн “намрын чуулган” гэснийг “хаврын чуулган” гэж өөрчлөх гэсэн саналыг дэмжье. 

Зөвшөөрсөн

36


Татгалзсан 

11


Бүгд


47


76.6 хувийн саналаар дэмжигдлээ. 

УИХ-ын гишүүн З.Алтай, Д.Одхүү нарын гаргасан, 19. Тогтоолын төслийн хавсралтад “Төсвийн хөрөнгөөр хийгдэх ажлыг зөвхөн монгол иргэдээр хийлгэх.” гэж нэмэх гэсэн саналыг дэмжье.

Зөвшөөрсөн

21


Татгалзсан 

25


Бүгд


46


45.7 хувийн саналаар дэмжигдсэнгүй. 

УИХ-ын гишүүн Л.Гантөмөрийн гаргасан, 20. Тогтоолын төслийн хавсралтын 6-ийн “ Оюутолгой, Тавантолгойн орд газрыг эргэлтэд оруулах” гэснийг хасах гэсэн саналыг дэмжье.

Зөвшөөрсөн

28


Татгалзсан 

19


Бүгд


47

59.6 хувийн саналаар дэмжигдлээ. 

УИХ-ын гишүүн Л.Гантөмөрийн гаргасан, 21.Тогтоолын төслийн хавсралтын 6-ийн “Алтны олборлолтыг нэмэгдүүлэх” гэснийг  “ Монголбанкны алт худалдан авах механизмыг боловсронгуй болгох, 40.0 тн алт олборлох зорилт тавих.” гэж өөрчлөн найруулах гэсэн саналыг дэмжье.

Зөвшөөрсөн

25


Татгалзсан 

22


Бүгд


47


53.2 хувийн саналаар дэмжигдлээ. 

УИХ-ын гишүүн С.Бямбацогтын гаргасан, 22. Тогтоолын төслийн хавсралтад “Төгрөгийн ханшийг тогтворжуулах импортын гол нэрийн бүтээгдэхүүнийг аккредитив нээж санхүүжүүлэх.” гэж нэмэх гэсэн саналыг дэмжье.

Зөвшөөрсөн

19


Татгалзсан 

27


Бүгд


46


41.3 хувийн саналаар дэмжигдсэнгүй. 

УИХ-ын гишүүн С.Бямбацогтын гаргасан, 23. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Төгрөгөөр төлбөр тооцоо гүйцэтгэх тухай, Концессын тухай, Итгэлцлийн тухай хуулийн төсөл” гэж  тус тус нэмэх гэсэн саналыг дэмжье.

Зөвшөөрсөн

30


Татгалзсан 

16


Бүгд


46


65.2 хувийн саналаар дэмжигдлээ. 

УИХ-ын гишүүн О.Чулуунбат, Н.Батбаяр, Д.Хаянхярваа, Б.Чойжилсүрэн нарын гаргасан, 24. Тогтоолын төслийн хавсралтын 7-ийн “Арилжааны банкуудаар дамжуулан бодит эдийн засгийн салбаруудыг дэмжих” арга хэмжээний хүрээнд “100.000 айлын орон сууц” хөтөлбөрийг хэрэгжүүлэх зорилгоор иргэдэд орон сууц худалдан авахад зориулж “300.0 тэрбум” төгрөгийн нэмэлт санхүүжилтийг /ипотек/  бий болгох“  гэж нэмэх гэсэн саналыг дэмжье.

Зөвшөөрсөн

40


Татгалзсан 

6


Бүгд


46


87.0 хувийн саналаар дэмжигдлээ. 

УИХ-ын гишүүн Ч.Улааны гаргасан, 25. Тогтоолын төслийн хавсралтын 8-ын “Говийн..” гэсний дараа “ болон зүүн” гэж нэмэх гэсэн саналыг дэмжье.

Зөвшөөрсөн

15


Татгалзсан 

31


Бүгд


46


67.4 хувийн саналаар дэмжигдсэнгүй. 

УИХ-ын гишүүн Н.Батбаяр, Ц.Дашдорж нарын гаргасан, 26. Тогтоолын төсөлд “Монгол Улсын Засгийн газрын гадаад зээлийг хүчингүй болгуулах, хөнгөлөлт эдлэх саналыг холбогдох улс, олон улсын байгууллагуудад тавьж шийдвэрлүүлэхийг Засгийн газарт үүрэг болгосон” агуулга бүхий заалтыг шинээр нэмэх гэсэн саналыг дэмжье.

Зөвшөөрсөн

37


Татгалзсан 

9


Бүгд


46


80.4 хувийн саналаар дэмжигдлээ. 

УИХ-ын гишүүн Х.Бадамсүрэн, Ц.Даваасүрэн нарын гаргасан, 27. Тогтоолын төслийн хавсралтад “Боловсрол, эрүүл мэндийн салбарыг дэмжиж санхүү, эдийн засгийн хүндрэлийг хохирол багатай даван туулах хөтөлбөрийг баталж хэрэгжүүлэх.” гэсэн арга хэмжээ нэмэх гэсэн саналыг дэмжье.

Зөвшөөрсөн

33


Татгалзсан 

14


Бүгд


47


70.2 хувийн саналаар дэмжигдлээ. 

УИХ-ын гишүүн Р.Рашийн гаргасан, 28. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Шударга бус өрсөлдөөнийг хориглох тухай хуульд нэмэлт, өөрчлөлт оруулах тухай хуулийн төсөл” гэж нэмэх гэсэн саналыг дэмжье.

Зөвшөөрсөн

37


Татгалзсан 

10


Бүгд


47


78.7 хувийн саналаар дэмжигдлээ. 

УИХ-ын гишүүн Р.Рашийн гаргасан, 29. Тогтоолын төслийн хавсралтад “Төмөр замын тээврийг сэргээн сайжруулах арга хэмжээг авч хэрэгжүүлэх.”  гэсэн арга хэмжээ нэмэх гэсэн саналыг дэмжье.

Зөвшөөрсөн

35


Татгалзсан 

12


Бүгд


47


74.5 хувийн саналаар дэмжигдлээ. 

УИХ-ын гишүүн Ч.Улааны гаргасан, 30. Тогтоолын төслийн хавсралтын 7-ийн хүрэх үр дүнгийн  “…төгрөгийн ханшийн огцом хэлбэлзлийг багасгах” гэснийг  “төгрөгийн ханшийг тогтвортой байлгах” гэж өөрчлөх гэсэн саналыг дэмжье.

Зөвшөөрсөн

35


Татгалзсан 

12


Бүгд


47


74.5 хувийн саналаар дэмжигдлээ. 

Байнгын хороогоор дэмжигдээгүй зарчмын зөрүүтэй саналын томъёоллоор санал хураалт явуулав. 

Д.Дэмбэрэл: УИХ-ын гишүүн Д.Дамба-Очирын гаргасан, 1.Тогтоолын төслийн хавсралтад “Зэс хайлуулах үйлдвэр барих” гэж нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

32


Татгалзсан 

14


Бүгд


46


69.6 хувийн саналаар дэмжигдлээ. 

УИХ-ын гишүүн Л.Гантөмөрийн гаргасан, 2. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Бага, дунд боловсролын тухай хууль болон холбогдох бусад хуулиудад нэмэлт, өөрчлөлт оруулан ерөнхий боловсролын сургуульд 6 настай хүүхдийг элсүүлдэг байсныг өөрчилж 7 настай хүүхдийг элсүүлдэг болгох.” гэж нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

30


Татгалзсан 

16


Бүгд


46


65.2 хувийн саналаар дэмжигдлээ. 

УИХ-ын гишүүн Л.Гантөмөрийн гаргасан, 3. Тогтоолын төслийн “Нэн тэргүүнд боловсруулж, батлуулах хуулийн төслийн жагсаалт”-д “Бага, дунд боловсролын тухай болон холбогдох бусад хуулиудад нэмэлт, өөрчлөлт оруулан ерөнхий боловсролын сургуулийн хичээлийн жилийг 9 дүгээр сарын 1-нд эхлүүлдэг байдлыг болиулж хичээлийн жилийн үргэлжлэх дуусах хугацаанд өөрчлөлт оруулан сурагчдыг өвлийн улиралд амрааж, зуны улиралд хичээллэдэг болгох” гэж нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

31


Татгалзсан 

15


Бүгд


46


67.4 хувийн саналаар дэмжигдлээ. 

УИХ-ын гишүүн З.Алтай, Д.Одхүү нарын гаргасан, 4. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Хүн амын орлогын албан татварын тухай хуульд өөрчлөлт оруулж хүн амын орлогын албан татварыг 1-1.5 жилийн хугацаанд тэглэх, Нийгмийн даатгалын тухай хуульд өөрчлөлт оруулж нийгмийн даатгалын шимтгэлд ажил олгогч болон ажилтны төлж буй төлбөрийг 1 жилийн хугацаагаар 50.0 хувь хөнгөлөх.” гэж нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

27


Татгалзсан 

19


Бүгд


46


68.7 хувийн саналаар дэмжигдлээ. 

УИХ-ын гишүүн З.Алтай, Д.Одхүү нарын гаргасан, 5. Импортоор орж ирж байгаа жижиг, дунд үйлдвэрлэлийн тоног төхөөрөмжийг бүх төрлийн татвараас 5 хүртэлх жилээр чөлөөлөх.” гэж нэмэх гэсэн саналыг дэмжих боломжгүй гэсэн саналыг дэмжье. 

УИХ-ын гишүүн Д.Одхүү, Г.Занданшатар нар санал хэлэв.

Зөвшөөрсөн

25


Татгалзсан 

20


Бүгд


45


55.6 хувийн саналаар дэмжигдлээ. 

УИХ-ын гишүүн З.Алтай, Д.Одхүү нарын гаргасан, 6. Тогтоолын төслийн хавсралтад “Хүн амын эмзэг хэсэгт хүнсний тасалбар олгох” гэж нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

28


Татгалзсан 

18


Бүгд


46


60.9 хувийн саналаар дэмжигдлээ. 

УИХ-ын гишүүн З.Алтай, А.Тлейхан нарын гаргасан, 7. Тогтоолын төслийн хавсралтын 2-ын “Үйлдвэрлэлийг дэмжих, хөдөлмөр эрхлэлтийг нэмэгдүүлэх” арга хэмжээний хөрөнгийн эх үүсвэр болох “100.0” тэрбум төгрөгийн хөрөнгийг 2 дахин нэмэгдүүлж “200.0” тэрбум төгрөг болгон өөрчлөх гэсэн саналыг дэмжих боложгүй гэсэн саналыг дэмжье. 

Зөвшөөрсөн

17


Татгалзсан 

30


Бүгд


47


63.8 хувийн саналаар дэмжигдсэнгүй. 

УИХ-ын гишүүн Д.Хаянхярваа, О.Чулуунбат нарын гаргасан, 8. Тогтоолын төслийн хавсралтад “Дархан, Орхон, Сэлэнгэ  аймгуудад ажлын байр нэмэгдүүлэх зорилгоор байнгын ажиллагаатай үйлдвэр байгуулсан бизнес эрхлэгчдийг дэмжиж үйлдвэрийг ашиглалтанд орсноос нь хойш 2-оос 4 жилийн хугацаанд хүн амын орлогын албан татвар болон эрүүл мэндийн даатгалын шимтгэлээс бүрэн чөлөөлөх.” гэсэн заалт нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

40


Татгалзсан 

7


Бүгд


47


85.1 хувийн саналаар дэмжигдлээ. 

УИХ-ын гишүүн Р.Рашийн гаргасан, 9. Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Бэлчээрийн тухай хуулийн төсөл” гэж нэмэх гэсэн саналыг дэмжих боломжгүй гэсэн саналыг дэмжье. 

УИХ-ын гишүүн Р.Раш, Д.Оюунхорол нар санал хэлэв.

Зөвшөөрсөн

28


Татгалзсан 

25


Бүгд


53


52.8 хувийн саналаар дэмжигдлээ. 

УИХ-ын гишүүн Ч.Улааны гаргасан, 10. Тогтоолын төслийн хавсралтын 7-ийн хүрэх үр дүнгийн “….нэмэгдүүлэх зорилгоор” гэсний дараагийн “ барилгын салбар” гэснийг хасах гэсэн саналыг дэмжих боломжгүй гэсэн саналыг дэмжье. 

Зөвшөөрсөн

34


Татгалзсан 

19


Бүгд


53


64.2 хувийн саналаар дэмжигдлээ. 

УИХ-ын гишүүн Б.Чойжилсүрэн, Ц.Даваасүрэн, Ж.Батсуурь нарын гаргасан, 11. Тогтоолын төслийн хавсралтад “Мал аж ахуйн гаралтай түүхий эд, махны үнийг нэмэгдүүлэх арга хэмжээ авах. Уг зорилтыг хэрэгжүүлж чадахгүй тохиолдолд мал аж ахуй эрхлэгчдэд төрөөс татаас олгодог эрх зүйн орчинг бий болгож хэрэгжүүлэх.” гэж нэмэх гэсэн саналыг дэмжих боломжгүй гэсэн саналыг дэмжье. 

УИХ-ын гишүүн Ц.Цэнгэл санал хэлэв. 

Зөвшөөрсөн

17


Татгалзсан 

36


Бүгд


53


67.9 хувийн саналаар дэмжигдсэнгүй. 

УИХ-ын гишүүн Д.Дамба-Очирын гаргасан, 12. Тогтоолын төслийн хавсралтад “Эрдэнэт үйлдвэрийн 2007 оны ноогдол ашиг болох 84.0 тэрбум төгрөгийн татварыг хойшлуулах.” гэж нэмэх гэсэн саналыг дэмжих боломжгүй гэсэн саналыг дэмжье. 

Зөвшөөрсөн

42


Татгалзсан 

10


Бүгд


52


80.8 хувийн саналаар дэмжигдлээ. 


УИХ-ын гишүүн Ц.Баярсайхан, Ө.Энхтүвшин нар санал хэлэв.


Хуралдаан 12 цаг 40 минутад өндөрлөв. 


Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

  НАРИЙН БИЧГИЙН ДАРГА 



Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

               ХӨТЛӨГЧ 




Б.НАРАНТУЯА
УИХ-ЫН ЭЭЛЖИТ БУС ЧУУЛГАНЫ 2009 ОНЫ 2 ДУГААР

САРЫН 20-НЫ ӨДӨР (БААСАН ГАРАГ)-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Дэмбэрэл:-Сайдууд өнөөдөр бас хуралдаанд оролцоно. Санхүү эдийн засгийн хүндрэлийг даван туулахтай холбоотой асуудал бол Засгийн газрын өргөн мэдүүлсэн бүх сайдуудын ажилтай холбоотой юм байгаа юм. Тийм учраас Засгийн газрын УИХ-ын гишүүд, Засгийн газрын гишүүнээр ажилладаг гишүүд хуралдаанд заавал ирнэ. Дээр нь ажлын холбогдолтой, энэ асуудлыг хэлэлцэхтэй холбогдолтой сайдуудыг урьж оролцуулна. 

Арвин, Бадамсүрэн, Баделхан, Балдан-Очир, Б.Батбаяр, Д.Батбаяр, Н.Батбаяр, Ц.Батбаяр энэ гишүүд хуралдааны танхимд орж ирье. 

Су.Батболд, хоёр Батсуурь хоёулаа ирээгүй байна. Ц.Баярсайхан сая томилолтоор ажиллаад ирсэн байх, хуралдаанд ирье. Ганбямба, Гантөмөр гишүүд, Гончигдорж, Даваасүрэн, Дамба-Очир, Дашдорж гишүүд танхимд орж ирье. 

Загджав, Занданшатар, Зоригт, Лүндээжанцан дарга, бүлгийн ахлагч нар уг нь ирцээ бүрдүүлэх үүрэгтэй шүү дээ. Өөрсдөө орж ирэхгүй байгаа нь  тун тусгүй хэрэг дээ. 

Одбаяр, Одхүү, Оюунхорол, Сайханбилэг, Сайхансамбуу, Тэрбишдагва, Цэнгэл, Чойжилсүрэн, З.Энхболд, Энхтүвшин энэ гишүүд хуралдааны танхимд орж ирье.

Эрхэм гишүүд ээ, чуулганы хуралдаанаа эхлүүлэх гэж байна, гишүүд суудалдаа сууя.

Эрхэм гишүүд ээ, та бүхний энэ өдрийн амар амгаланг айлтгая. 

УИХ-ын ээлжит бус чуулганы 2009 оны 2-р сарын 20-ны өдрийн нэгдсэн хуралдааны ирц 54 хувьтай байна. Ийм учраас энэ өдрийн нэгдсэн хуралдааныг нээснийг мэдэгдье. 

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. 

Иргэдийн зорчих нөхцлийг харилцан хөнгөвчлөх тухай Монгол Улсын Гадаад харилцааны яам, БНСУ-ын Гадаад хэрэг, худалдааны яам хооронд солилцсон Ноот бичгийг соёрхон батлах тухай хуулийн төсөл, хэлэлцэх эсэх
Үндсэн хуулийн 2007 оны 6-р дүгнэлттэй холбогдуулан нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт өөрчлөлт оруулах тухай хуулийн төсөл, 

Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл, анхны хэлэлцүүлэг. Эдгээр асуудлыг хэлэлцэхээр төлөвлөж байна. 

Хэлэлцэх асуудалдаа оръё. Одоо Иргэдийн зорчих нөхцлийг харилцан хөнгөвчлөх тухай Монгол Улсын Гадаад харилцааны яам, БНСУ-ын Гадаад хэрэг, худалдааны яам хооронд солилцсон Ноот бичгийг соёрхон батлах тухай хуулийн төслийг хэлэлцье.

Хууль санаачлагчийн илтгэлийг Гадаад харилцааны сайд Батболд танилцуулна. Батболд сайдыг индэрт урьж байна.

Сү.Батболд:-УИХ-ын дарга, эрхэм гишүүд ээ,

Сүүлийн жилүүдэд Монгол Улс БНСАУ-ын иргэд харилцан хоёр улсад зорчих нь нэмэгдэж, давхардсан тоогоор жилд 36000 орчим Монгол Улсын иргэн БНСУ-д, 44000 орчим Солонгосын иргэн Монгол Улсад тус тус зорчиж байгаа бөгөөд энэ тоо цаашид өсөх хандлагатай байна.

Түүнчлэн 32000 гаруй Монгол Улсын иргэн БНСУ-д амьдарч байгаагаас 14000 орчим нь хууль бусаар оршин сууж байгаа билээ. БНСУ-д зорчих манай иргэдийн визийн нөхцөлийг хөнгөвчлөх, зөрчил гаргах явдлыг багасгах, хөдөлмөр эрхлэхэд таатай нөхцөл бүрдүүлэх зорилгоор тодорхой арга хэмжээ авсны үр дүнд БНСУ-д 10 удаа зорчсон буюу сүүлийн 2 жилд 4-өөс дээш удаа зорчсон Монгол Улсын иргэд БНСУ-д визгүй зорчиж байх тохиролцоонд Монгол Улс, БНСУ хүрсэн.

Ерөнхий сайд Баярын 2008 оны 10-р сард БНСУ-д хийсэн айлчлалын үеэр энгийн паспорттай хоёр талын иргэдэд 90 хоногийн хугацаатай зорчих виз олгох, мөн гадаадын иргэдийн бүртгэлд хамааруулахгүй байх талаар тохирч, энэхүү тохиролцоогоо ойрын хугацаанд хоёр Гадаад харилцааны яамд хооронд Ноот бичиг солилцох хэлбэрээр баталгаажуулахаар шийдвэрлэсэн юм. Үүний дагуу иргэдийн зорчих нөхцлийг харилцан хөнгөвчлөх тухай Монгол Улсын Гадаад харилцааны яам, БНСУ-ын Гадаад хэрэг, худалдааны яам хооронд солилцох Ноот бичгийн төслийг Засгийн газрын өнгөрсөн оны 12-р сарын 17-ны өдрийн хуралдаанаар Их Хурлын Аюулгүй байдал, гадаад бодлогын байнгын хорооны энэ оны 1-р сарын 15-ны өдрийн хуралдаанаар хэлэлцэж тус тус дэмжсэн.

Дээрх шийдвэрүүдийн дагуу манай тал Ноотоо Солонгосын талд 1-р сарын 18-нд, Солонгосын тал хариу Ноотоо 1-р сарын 28-нд тус тус өгсөн билээ. Хоёр улсын энэхүү тохиролцоо нь Гадаадын иргэний эрх зүйн байдлын тухай хуулийн 16.1, 26.1 дэх хэсэг, Засгийн газрын 2003 оны 168 дугаар тогтоолоор баталсан Гадаадын иргэнийг бүртгэх, гадаадын иргэн Монгол Улсад түр болон удаан хугацаагаар оршин суух, байнга оршин суух, цагаачлах журмын 2.1-д зааснаас өөр журам тогтоож байгаа тул Олон улсын гэрээний тухай хуулийн 10-р зүйлийн 2 дугаар хэсэгт заасны дагуу Ноот бичгийг УИХ-аар соёрхон батлуулах шаардлагатай байгаа юм.

Хуулийн төсөл батлагдсанаар энгийн паспорттой манай иргэд БНСУ-д 90 хоногийн визтэй зорчих, эмчлүүлэх, хөдөлмөрлөх зэрэг боломжтой болохоос гадна БНСУ-ын цагаачлалын албанд хураамж төлж, оршин суух хугацаагаа сунгуулах шаардлагагүй болж хэтдээ харилцан визгүй зорчих зорилтод хүрэхэд чиглэсэн чухал алхам болох юм. 

Дээрх хуулийн төслийг Засгийн газрын 2-р сарын 4-ний өдрийн хуралдаанаар хэлэлцэж УИХ-д өргөн мэдүүлэхээр тогтсон. Энэ дагуу УИХ-ын Аюулгүй байдал, гадаад бодлогын байнгын хороо өргөн мэдүүлсэн хуулийн төслийг 2009 оны 2-р сарын 19-ний хуралдаанаар хэлэлцэж, УИХ-ын нэгдсэн хуралдаанаар хэлэлцүүлэхээр шийдвэрлэсэн билээ. 

Энэхүү хуулийн төслийг хэлэлцэж, баталж өгөхийг хүсье. Анхаарал тавьсанд баярлалаа.

Д.Дэмбэрэл:-Батболд сайдад баярлалаа. Чуулганы хуралдаанд энэ асуудлаар ажлын хэсгийн гишүүдийн танилцуулъя. Б.Ганболд-Гадаад харилцааны яамны Азийн газрын захирал, Д.Ганхуяг-ГХЯ-ны Консулын газрын захирал, Н.Тулга-ГХЯ-ны Гэрээ эрх зүйн газрын зөвлөх, Д.Баярхүү-ГХЯ-ны Азийн газрын мэргэжилтэн нар оролцож байна.

Хууль санаачлагчийн илтгэлтэй холбогдуулаад асуух асуулттай гишүүд. Мөнх-Оргил гишүүнээр тасаллаа. Алтай гишүүн асуултаа тавья.

З.Алтай:-Солонгост Монголын иргэд 3 сараас доошгүй хугацаанд визгүй зорчих асуудлыг манай Гадаад хэргийн яам, Засгийн газар эрчимтэй хөөцөлдөж энэ асуудлыг үндсэндээ шийдэж байгаад энэ нөхдөд бас талархал илэрхийлье. Монголын иргэдэд эдийн засгийн хувьд, санхүүгийн хувьд энэ үнэхээр тустай, дэмтэй чухал ач холбогдолтой асуудал болсон гэж үзэж байна.

Хоёрдугаарт, бусад орнуудтай харилцан визгүй зорчих асуудлыг хөндөхдөө зарим асуудал дээр бас анхаармаар асуудлууд миний хувьд байна гэж үзэж байгаа. Ялангуяа дээхнэ үеэс яригдаж эхэлсэн ОХУ-д харилцан монгол иргэд визгүй зорчих асуудал нэлээд яригддаг. Яриа хэлэлцээр ямар нэгэн түвшинд явагдаж байгаа гэж би ойлгож байгаа. Тэгэхээр ОХУ-тай манай иргэд харилцан визгүй зорчих асуудлыг өнөөдөр хөндөх асуудал мөн үү, биш үү гэдэг дээр их болгоомжтой няхуур хандмаар юм шиг байна. Эдийн засаг, санхүүгийн байдал ч гэсэн манай иргэдийн ОХУ-д зорчдог, наймаа худалдаа эрхэлдэг энэ талын асуудал өнөөгийн түвшинд хуучин социализмын үеийг бодох юм бол ямар хэмжээнд байгаа билээ гэдгийг эргэж нэг бодох хэрэгтэй.

Хоёрдугаарт, ОХУ-ын өнөөгийн эдийн засгийн байдал, ер нь тэндэх хууль бус ажиллагаа явуулдаг этгээдүүд, юу гэж хэлэх юм их муугаар хэлэх юм бол янз бүрийн рекет гэдэг юмуу мафи талын ажиллагаа үндсэндээ зөвхөн ОХУ төдийгүй дэлхий даяар муу нөлөөллүүд нөгөө талаар бас их байгаа учраас энэ дээр их болгоомжтой хандахгүй бол магадгүй жишээ нь, энэ харилцан визгүй зорчих асуудал эцсийн эцэст шийдэгдээд ОХУ-ын иргэд Монгол Улсад визгүй зорчих асуудал тавигдах юм бол эргээд ямар сөрөг нөлөөлөл манайд гарах вэ? муугаар хэлэх юм бол өнөө хэдэн хүнд гар, сайн эрчүүд нь орж ирээд хэдэн аж ахуйн нэгжүүдийг маань дарладаг, дарамталдаг, рекетдэг, хэдэн банк, санхүүгийн байгууллагыг маань гартаа авах энэ асуудлыг үгүйсгэж болохгүй. Монгол байтугай бусад өндөр хөгжилтэй том том орнуудад Оросын рекетүүд мафийнхан янз бүрийн элдэв гэмт хэрэг үйлддэг бүлэглэлүүд ямар их хүчтэй, ямар их нөлөөлөлтэй байгаа билээ гэдгийг их сайн бодох хэрэгтэй байгаа юм.

Тийм учраас миний бодлоор нэгэнт яригдаад эхэлсэн асуудлыг Монголын талаас дахин асуудал босгохгүйгээр ямар нэгэн байдлаар царцаах хэлбэрээр энэ асуудлыг ер нь орхивол яасан юм бэ? энэ асуудлыг ярихад Үндэсний аюулгүй байдлын зөвлөл, Их Хурал дээр гишүүд бас дотроо их сайн бодолтойгоор шийдвэр гаргахад өөрийн үзэл бодлыг илэрхийлээсэй гэдгийг хүсэх байна. Баярлалаа.

Д.Дэмбэрэл:-Баярлалаа. Асуултанд Батболд сайд хариулъя.

Сү.Батболд:-Алтай гишүүний асуултанд хариулъя. Гэхдээ Алтай гишүүний маань хэлж байгаа асуулт бол үндсэндээ санал юм байна. Санал учраас бид энэ хэлж байгаа саналыг нухацтай, анхааралтай судалж үзнэ, бид ер нь энэ ОХУ-тай визийн харилцааны асуудлаар ярилцаж байгаа. Энэ ярилцахдаа ямар эерэг талууд байна, ямар сөрөг талууд байна гэдгийг нэлээн нухацтай авч үзэх ёстой гэдэг дээр санал нэг байгаа. Тийм учраас бид энэ асуудлыг цаг тухайд нь шаардлагатай цаг тухайд нь хэлэлцүүлж шийдвэрийг гаргах болно гэдгийг хэлэхийг хүсч байна. Баярлалаа.

Д.Дэмбэрэл:-Баярлалаа. Наранхүү гишүүн асуултаа тавья.

Х.Наранхүү:-Манайх ингээд нэг улс орон болгонтой өөр өөр түвшингийн  харилцаатай байгаа л даа. Визний талаар. Хамгийн нээлттэй, чөлөөтэй Хятад улс байна. Дараачийнх нь хараад байхад бараг Солонгос болж байх шиг байна. Бусад орнууд гээд тэрнээс доош зэрэглэлийн харилцаатай.

Тэгэхээр энэ визний зохицуулалт дээр бизнесүүд, ялангуяа хөрөнгө оруулагчид, тэр дотроо том хөрөнгө оруулагчдын талаар тусгайлан зохицуулалт хийх боломж бий юу. Энэ асуудал олон улсын хэмжээнд ямар байдлаар зохицуулсан юм. Манайх энэ Солонгос улстай ярихдаа энэ талын асуудлыг  хөндөж ярьсан уу гэж ийм юм асуух гэж байна.

Д.Дэмбэрэл:-Батболд сайд хариулах уу?

Сү.Батболд:-Баярлалаа. Наранхүү гишүүний асуултанд хариулъя. Бид энэ визийн бодлого бол бас их тийм гадаад харилцаа, улс орнуудтай хамтын ажиллагааны бас гол чухал механизм, инструментуудын нэг л дээ. Тэгэхээр бидний хувьд аль болохоор нийт иргэддээ, иргэдийнхээ зорчих нөхцлийг хөнгөвчлөх тал руу нь анхаарсан бодлогыг нэлээн түлхүү тавьж ирсэн, цаашид ч бас тавьж ажиллах болно. Одоогийн байдлаар нийт 17 оронд Монгол улсын иргэн визгүй, тодорхой хугацаагаар 14-30 хоногийн хугацаанд визгүй зорчих ийм боломж байгаа. Хамгийн сүүлд өнгөрсөн онд гэхэд Тайландын вант улстай бид харилцан визгүй зорчих энэ тохиролцоонд хүрч хэрэгжиж байгаа.

Ер нь бусад улс орнуудтай, тодорхой улс орнуудтай гол гол хөрөнгө оруулагч улс орнуудтай бид визийн харилцааг хөнгөвчлөх талаар, тэр дотроо тодорхой чиглэлээр, тодорхой хөрөнгө оруулалт, бусад урамшуулсан энэ чиглэлүүдийг авч үзэх асуудлыг бас судалж үзэх ёстой асуудал гэж ингэж үзэж байна. Бид ер нь визийн асуудлыг бүхэлд нь судалж, энэ бодлогоо нэлээн тодорхойлж, өнөөгийн шатанд байгаа түвшингээ дүгнээд, цаашид бас ямар арга хэмжээ авах ёстой вэ гэдэг дээрээ бас бодлого боловсруулж байгаа. Баярлалаа.

Д.Дэмбэрэл:-Баярлалаа. Мөнх-Оргил гишүүн асуултаа тавья.

Ц.Мөнх-Оргил:-Баярлалаа. Баяр даргын айлчлалын дараа хэвлэл мэдээллээр энэ визний асуудлыг ярихдаа иргэдэд, ер нь Солонгос руу визгүй зорчих гэж байгаа юм байна гэсэн ойлголт төрчих шиг боллоо шүү. Энийг манай Гадаад яамны нөхдүүд хэвлэл, мэдээллээр тэр ойлголтыг залруулахгүй бол сая ч гэсэн Алтай гишүүн хүртэл энд асуулт асуухдаа 90 хоног визгүй зорчих гэж байна гэж яриад байгаа, энэ чинь 90 хоног визтэй зорчих тухай асуудал яриад байгаа шүү дээ. Иргэдэд буруу ойлголт өгөгдчихөөд байх шиг байна. Энийг нэг залруулаарай гэж хэлмээр байна.

Асуух асуулт ийм байна. Хуулийн төслийн үзэл баримтлал дээр гарч болох нийгэм, эдийн засгийн үр дагаварын талаар ингэж бичсэн байгаа юм л даа. Манай иргэд Солонгост 90 хоногийн визтэй зорчих, эмчлүүлэх, хөдөлмөр эрхлэх зэрэг боломжтой болно гээд. Хөдөлмөр эрхлэхэд хамаатай юмуу, хамаагүй юмуу? энэ үзэл баримтлал дээр алдаа гарсан байна уу, үгүй юу? Энийг ойлгож байгаагаар бол энгийн аялал жуулчлалын виз гэж ойлгоод байгаа шүү дээ. Эсвэл хөдөлмөр эрхэлдэг виз болох юмуу энэ дээр нэг тайлбар өгөхгүй бол бас буруу ойлголт төрчих гээд байх шиг байна.

Сү.Батболд:-Баярлалаа. Мөнх-Оргил гишүүний хэлж байгаа юу бол зөв зүйтэй юуг хэлж байна. Дүгнэлтийг хэлж байна. Монголын манай иргэд ер нь харилцан зорчих иргэд зорчих нөхцлийг харгалзан хөнгөвчлөх тухай энэ асуудал маань өнөөдөр шууд визгүй болж байгаа гэсэн үг биш юмаа. Хоёр талын иргэдэд 90 хоногийн хугацаатай зорчих виз олгоно. Өмнө 30 хоногийн хугацаатай бол бид 90 хоногийн хугацаатай болгох, дээр нь гадаадын иргэдийн бүртгэлд хамруулахгүй байх энэ асуудлуудыг хөнгөвчилж өгч байгаа юм. Тэгэхээр энэ нэг үгээр хэлэх юм бол БНСУ-ыг цагаачлалын албанд бүртгүүлж,  хураамж төлөх, мөн оршин суух хугацаагаа 30 хоногоор байсан хугацаагаа сунгуулах шаардлагагүй болно гэсэн ийм давуу тал өгч байгаа юм. 

Дээр нь энэ тохиролцож байгаа тохиролцоо маань хэтдээ харилцан визгүй зорчих ийм бас нэг чухал алхам болж байгаа юм. Дараагийн шатандаа. Манай иргэд өөрсдөө хувиараа бизнес эрхлээд, мөн хувиараа бизнесийн үйл ажиллагаа явуулж, тэнд бараа таваар ачуулах гэдэг юмуу, дээр нь эмчлүүлэх гэсэн ийм үйл ажиллагаанууд хийгдэхэд нэлээн хөнгөвчилж өгч байгаа юм. Албан ёсоор хөдөлмөр эрхлэх энэ юуг нь Солонгосын хувьд энэ бас тэгж байгаагүй, энэ дээр манай нөхдүүд бас тодотгож хэлэх нь зүйтэй байхаа гэж бодож байна.

Д.Дэмбэрэл:-Зүйтэй, саяны ойлголтуудыг зөв авахаар хариултууд өгөгдсөн гэж бодож байна. Батбаяр гишүүн асуултаа тавья.

Д.Батбаяр:-Ерөнхийдөө гадуур нарийн ойлголт байхгүй байна л даа. Хүмүүс андуураад бүр визгүй болж байгаа юмуу, нэг бол 90 хоногийн виз нь ямар учиртай юм байна ойлгохгүй байгаа. Ингээд ойлголтыг нь бас сайн гаргаж өгөхгүй бол болохгүй байна нэгдүгээрт.

Хоёрдугаарт, би бас Ерөнхий сайдтай айлчлалын үеэр нь хамт дагалдаж явсан хүний хувьд маш их монголчууд баяртайгаар хүлээж авч байсан. Ялгавартай хандмаар байх юм. Жишээлбэл, ганцхан Солонгос биш, сая Алтай гишүүн ярьж байна л даа, ОХУ визгүй болгоё гэсэн бас нэлээн юм яригдаж байгаа юм. Энэ дээр маш анхааралтай хандахгүй бол Япон, Солонгос шигээ битгий хандаасай гэсэн бас нэг санал байна.

Дээр нь Япон дээр болохоор, еще урд нь бас нэг манайх чинь туршлагаар 1 жил визгүй оруулж байсан шүү дээ. Япон Улсыг визгүйгээр болгож болдоггүй юмуу? бүр визгүй ордог болгохгүй байж болдоггүй юмуу? гэсэн нэг асуулт асуух гэсэн юм.

Сү.Батболд:-Батбаяр гишүүний асуултанд хариулъя. Бид энэ визийн бодлогыг ялгавартай, улс орныхоо үндэсний аюулгүй байдал, иргэдийнхээ эрх ашгийг хамгаалах энэ чиглэлээр бас нарийвчилж боловсруулах, хандах ёстой гэдэгтэй санал нэг байна. Бид ийм чиглэлээр энэ бодлогоо боловсруулж байгаа гэдгийг бас хэлэхийг хүсч байна. 

Японы хувьд бид бас 800 жилийн ойгоор, бид тодорхой нэг секон, нэг жилээр визгүй оруулах ийм юуг хэрэглэж байсан. Цаашдаа бас Байнгын хороод, Аюулгүй байдал, гадаад бодлогын байнгын хороод дээр ч гэсэн гишүүдээс ийм санал гарч байсан. Бид энэ саналыг нэлээн нухацтай судалж, боловсруулж үзнэ гэж ингэж бодож байгаа. Ер нь бас нэг юу тал нь төсөв, мөнгөтэй, орлоготой холбогдсон асуудлууд бас гаргаж ярьдаг. Гэхдээ бид энэ асуудлыг нэлээн нухацтай судалж авч үзнэ гэж бодож байгаа.

Д.Дэмбэрэл:-Баярсайхан гишүүн асуултаа тавья.

Г.Баярсайхан:-Засгийн газар энэ Солонгос улстай 90 хоног визгүй зорчих асуудлыг хөөцөлдөөд энэ ажил хэрэг болгож байгаа нь сайшаалтай хэрэг ээ. Эдийн засгийн хямралтай үед, эдийн засгийн  хөгжил өндөртэй энэ европын орнууд, шингений орнууд, Япон Улстай визгүй зорчих асуудлыг бас сөхөж тавимаар байна  л даа. Нэг жуулчин ирэхэд Монгол Улсад, зуны улиралд хэдий хэмжээний доллар үлдээдэг билээ. Энэ утгаараа ялангуяа одоо энэ эдийн засгийн хямралтай үед энэ европоос ирэх жуулчин, шингений орнуудын жуулчдыг визгүй зорчих асуудлыг бас хөөцөлдөж ажил хэрэг болгомоор байна л даа. Энэ дээр ямар ажил хийж байгаа юм. Ямар хэмжээнд ажил хэлэлцээр явагдаж байгаа вэ гэдгийг сайд танаас асууя.

Сү.Батболд:-Бид түрүүнд хэлсэн. Баярсайхан гишүүний асуултанд хариулъя. Ер нь визийн асуудлаар бид аль болохоор иргэдийнхээ зорчих асуудлыг нэг талаасаа хөнгөвчлөх, нөгөө талаасаа бас Монгол Улсад гаднаас ирж байгаа жуулчид, хүмүүсийн зорчих асуудлыг хөнгөвчлөх тал дээр нэлээн өргөн хүрээтэй судалгаа хийж, улс орнуудаар тэр дотроо манай гол гол түнш, худалдааны болон бусад түнш орнуудаар бас тийм ялгавартай бодлого гаргахаар бид судалгаа хийж байгаа. Энэний эхний арга хэмжээнүүдийн нэг болж Солонгосын талтай бид арга хэмжээ авч байна. Ойрын хугацаанд бид төлөвлөж байгаа энэ оны эхний хагастаа багтаагаад визийн бодлогын асуудлаар бид Засгийн газраас байр сууриа боловсруулж, ер нь нэг танилцуулна гэж бодож байна.

Д.Дэмбэрэл:-Баярлалаа. Гишүүд асуултаа асууж хариулт авлаа. Байнгын хорооны санал дүгнэлтийн дараа санал хэлье. Одоо Байнгын хорооны санал, дүгнэлтийг сонсоё. Байнгын хорооны санал дүгнэлтийг УИХ-ын гишүүн Хаянхярваа танилцуулна. Хаянхярваа гишүүнийг индэрт урьж байна.

Д.Хаянхярваа:-УИХ-ын дарга, эрхэм гишүүд ээ,

Иргэдийн зорчих нөхцлийг харилцан хөнгөвчлөх тухай Монгол Улсын Гадаад харилцааны яам, БНСУ-ын Гадаад хэрэг, худалдааны яам хооронд солилцсон Ноот бичгийн төслийг Аюулгүй байдал, гадаад бодлогын байнгын хороо 2009 оны 1-р сарын 15-ны өдрийн хуралдаанаар хэлэлцэн зөвшилцсөн.

Монгол Улсын Засгийн газраас 2009 оны 2-р сарын 13-ны өдөр УИХ-д өргөн мэдүүлсэн Иргэдийн зорчих нөхцлийг харилцан хөнгөвчлөх тухай Монгол Улсын Гадаад харилцааны яам, БНСУ-ын Гадаад хэрэг, худалдааны яам хооронд солилцсон Ноот бичгийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2009 оны 2-р сарын 19-ний өдрийн хуралдаанаараа хэлэлцлээ.

УИХ-ын гишүүн Я.Батсуурь жуулчны улиралд Япон, Солонгос зэрэг улсын иргэд Монгол Улсад визгүй зорчих, хил дээр виз олгодог болгох зэрэг иргэдийн зорчих нөхцөлийг хөнгөвчлөх чиглэлд тэдгээр орнуудтай гэрээ хэлэлцээр байгуулах асуудлыг Гадаад харилцааны яам судалж үзэх нь зүйтэй гэсэн санал гаргалаа.

Байнгын хорооны гишүүдийн 100 хувийн саналаар Ноот бичиг соёрхон батлах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ,

Иргэдийн зорчих нөхцлийг харилцан хөнгөвчлөх тухай Монгол Улсын Гадаад харилцааны яам, БНСУ-ын Гадаад хэрэг, худалдааны яам хооронд солилцсон Ноот бичгийг соёрхон батлах тухай хуулийн төслийг хэлэлцэх эсэх талаар Аюулгүй байдал, гадаад бодлогын байнгын хорооноос гаргасан санал,дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.

Д.Дэмбэрэл:-Хаянхярваа гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байвал нэрээ өгье. Байнгын хорооны санал дүгнэлтээс асуух асуулттай гишүүн алга байна.  

Энэ хуулийн төслийг хэлэлцэх эсэхтэй холбогдуулаад үг хэлье, санал хэлье гэж байгаа гишүүн, дэмжих, эс дэмжихээр ярьж болно. Баярцогт гишүүнээр тасалбар болгоё. Уг нь 3 нь дэмжээд, бас нэг 3 хүртэл гишүүн эс дэмжих байдлаар үг хэлдэг. За 3 гишүүн байна. Элбэгдорж гишүүний саналыг сонсоё.

Ц.Элбэгдорж:-Энэ оруулж ирж байгаа саналыг дэмжилгүй яахав. Гэхдээ энэ дээр түрүүнд Мөнх-Оргил гишүүн хэлсэн. Бас л дараачийн асууж байгаа ярьж байгаа улсууд ойлголтын зөрүү гараад байх юм. Визгүй зорчих тухай асуудал ерөөсөө байхгүй байгаа шүү дээ. Өмнө нь 30 хоног визтэй зорчдог байсныг л 90 хоног визтэй зорчдог болгож байгаа юм. 30 хоноод л гардаг байсныг л 90 хоноод гардаг бол гэж байгаа юм. 30 хоноод удахаар болбол дахин бүртгүүлээд татвар хураамж төлдөг байсныг л 90 хоног дотроо тийм биш л болгож байгаа.

Нөгөө талаас энэ бас ямар алхам бэ гэхээр мэдээж цаашаа визийн харилцан зорчихыг хөнгөвчлөх, улмаар визгүй зорчих руу нэг алхам урагшлуулж байгаа ийм хэлбэр гэж л энэ талаас нь би бол Гадаад яам оруулж ирж, ингэж энэ дээр ажиллаж, энэ дээр хоёр талаас ажиллаж оруулж ирж байгаа гэж байгаа. Тэгэхээр 30 хоногт визтэй зорчдог байсан юмыг 90 хоногт визтэй зорчдог болж байгаа юм. Энэ нь бас удаан хугацаагаар эмчлүүлэх, тэнд удаан хугацаагаар ажиллах, бизнес хөрөнгө оруулалт гээд бас тэр 90 хоногийнхоо дотор бас нэг хэд хоног энд тэнд ажиллах ч юмуу, тиймэрхүү боломж нээгдэж байна уу гэсэн ийм л сэтгэгдэл төрж байгаа. Тэгээд энэ визтэй гэдгийг бүгдээрээ ойлгохгүй бол визгүй явна гээд л нэг баахан улсууд очоод зогсчихдог, нөгөө визгүй явах яасан бэ гэсэн тийм ойлголт тарах вий гэж бодож байна.

Д.Дэмбэрэл:-Зүйтэй, энэ ойлголтыг тодотгоно гэдэг нь зөв байхаа, энэ Гадаад харилцааны яамны ажилтнууд, хэвлэл мэдээллийнхэнд бас тодорхой ярилцлага өгөхгүй бол иргэд ойлголцохгүй юм болчих вий. 

Ганбямба гишүүн саналаа хэлье.

/10.25-10.55 цаг. Ц.Нарантуяа/

Н.Ганбямба: -Баярлалаа. Хуучин 30 хоногоор виз авч явдаг байсныг 90 хоног болгож хойшлуулж байгаа нь энэ нот бичгийн ач холбогдол байх аа гэж ойлгож байна. Тэгээд энэ нот бичиг маань бол олон улсын гэрээтэй дүйцэхүйц хэмжээний ийм баримт бичиг юм байна. Ер нь бол манай монголчуудын Солонгост удаан хугацаанд бас биеэ эмчлүүлэх, янз бүрийн зорилгоор явах ийм эрэлт хэрэгцээ их байдаг. Тэгээд энэнтэй уялдуулаад энэ авч байгаа арга хэмжээ бол зөв зүйтэй чухал арга хэмжээ байна гэж ингэж ойлгож байна.


Тэгээд энэ хооронд бол мэдээж визгүй гэсэн үг үсэг гараагүй байх. 30 хоног визтэй байсныг 90 хоногийн хугацаатай визтэй зорчдог болж байгаа нь манай монголчуудын ажил амьдралаа зохицуулж явахад их дөхөмтэй зүйл гэж ойлгож байгаа юм. Тэгээд энэ хооронд бол очоод бас тэр олон хүнд суртал дундуур нэг сарынхыгаа 2 сар болгоод бүртгүүлэх барих гээд маш их хүнд нөхцөл дундуур явдаг байсныг нь хөнгөвчлөөд 90 хоног бол бүр гадаад иргэдийнх нь бүртгэлд ч бүртгүүлэхгүйгээр явах ийм боломжтой болчихож байгаа нь сайн талтай гэж ойлгож байна. 


Тэгэхдээ манайх бол яахав нөгөө талаас ирж байгаа Солоносууд бас адилхан нөхцөлөөр Монголд 90 хоног бас бүртгэлгүй байх, энэ зүйл нь харин нөгөө нэгдсэн бүртгэлийн системтэйгээ зохицолдуулаад манайх бас уялдуулах байх гэж ойлгож байна. Холбогдох яам, тусгай газрууд.


Энэ Ноот бичиг бол Солонгос руу зорчих монголчуудад дөхөмтэй, их ач холбогдолтой нот бичиг ээ гэж үзэж, дэмжиж байна. Баярлалаа.

Д.Дэмбэрэл: -Баярлалаа. Баярцогт гишүүн саналаа хэлье.


С.Баярцогт: -Би бас энэ хуулийн төслийг дэмжиж байгаа юм. Тэгэхдээ дээрээс нь би энэ Гадаад харилцааны яамныханд өмнө нь ч бас хэлж байсан. Тэгээд тэрэн дээрээ ажиллаач ээ гэж хэлэх гээд байгаа юм. Одоо энэ хямралын төлөвлөгөөг хэлэлцэж байхад гишүүдийн зүгээс нэлээн олон орон тоо Монголын тал визгүй больё гэсэн тийм саналууд тавиад байгаа юм. Одоо энэ зөрүүлээд жишээ нь Японтой үе шаттайгаар ингээд дипломат паспорт, албан паспортаа визгүй болгох, яагаад гэвэл асуудал нь бол хоёр, гурван жилийн өмнө яригдчихсан тийм асуудлууд байгаа юм. Европын холбоо руу бас дипломат паспорт гээд манайх өөрөө ингээд юмаа нээж өгч байхдаа зөрүүлээд манай талынхан ядаж эхний ээлжинд тодорхой төрлийн паспортан дээрээ визгүй болох ийм алхмуудыг авч хэрэгжүүлээч ээ. 

Тэгээд хамгийн их хүндрэлтэй байдаг Канадад манайд элчин сайдын  байнгын элчин сайдын яамтай болсон. Тэгсэн хэрнээ эндээ виз өгөхгүй байгаа. Тийм учраас эндээ виз өгдөг болгох, тэр Канадын виз авахад хүндрэлтэй орнуудын жагсаалтанд байгаа. Тэрийг Монголын нэрийг хасуулах тийм эрчимтэй арга хэмжээнүүд авах хэрэгтэй. Канад бол манай уул уурхайн салбарт маш их хэмжээний хөрөнгө оруулалт оруулж, сонирхол нь ихэсчихсэн байгаа. Тэгэхээр ийм ийм төрлийн зүйлүүдийг давхар давхар хийгээч ээ гээд. Энийг л одоо Улсын Их Хурлын протоколд оруулж Гадаад харилцааны яаманд үүрэг болгож өгөхийн тулд хэлж байна. Баярлалаа.

Д.Дэмбэрэл: -Баярлалаа. Солонгосоос гадна бусад орнуудын талаар гишүүд бас санал илэрхийлж байгааг Гадаад харилцааны яам бас анхааралдаа аваарай. Ингээд гишүүд саналаа хэлчихлээ. 

Одоо байнгын хорооны оруулж байгаа саналаар санал хураалт явуулъя. Хуулийн төслийг хэлэлцье гэсэн саналыг байнгын хороо товлосон байна. Санал хураалт явуулъя. Байнгын хорооны саналаар хуулийн төслийг хэлэлцэх нь зүйтэй гэсэн санал хураалт явуулж байна.

Санал хураалтанд 57 гишүүн оролцож, 48 гишүүн зөвшөөрч, 84.2 хувийн саналаар хуулийн төслийг хэлэлцэх нь зүйтэй гэж үзлээ. 

Нэгэнт хуулийн төслийг хэлэлцье гэсэн учраас хуулийн төслийг Аюулгүй байдал, гадаад бодлогын байнгын хороонд анхны хэлэлцүүлэгт бэлтгүүлэхээр шилжүүлье.

Хоёр дахь асуудлыг хэлэлцье. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын хуульд нэмэлт, өөрчлөлт оруулах тухай хуулийн төслүүдийг хэлэлцье. 

Энэ талаар байнгын хорооны санал, дүгнэлтийг Улсын Их Хурлын гишүүн Улаан танилцуулна. Улаан гишүүнийг индэрт урьж байна.

Ч.Улаан: -Улсын Их Хурлын гишүүд, Улсын Их Хурлын дарга аа,

Үндсэн хуулийн цэцийн 2007 оны 6 тоот дүгнэлтийг Улсын Их Хурлын хаврын чуулганы нэгдсэн хуралдаанаар хэлэлцээд Нэмэгдсэн өртгийн албан татварын тухай болон Аж ахуйн нэгжийн орлогын албан татварын хуулиудад нэмэлт, өөрчлөлт оруулах тухай хуулийн төслүүдийг боловсруулан чуулганаар хэлэлцүүлэх бэлтгэл хангах ажлын хэсгийг Улсын Их Хурлын даргын 2007 оны 7 сарын 25-ны өдрийн 133 дугаар захирамж, Төсвийн байнгын хорооны 2009 оны 1 дүгээр сарын 14-ний өдрийн 1 тоот тогтоолоор байгуулан ажиллуулсан байна.

Үндсэн хуулийн Цэцийн дүгнэлтэд дурдсаны дагуу Нэмэгдсэн өртгийн албан татварын тухай болон Аж ахуйн нэгжийн орлогын албан татварын тухай хуулиудын эцсийн найруулыг 2006 оны 7 сарын 20-ны өдөр Улсын Их Хуралд сонсгосон хувилбарыг ёсчилсон хувьтай нь харьцуулан үзэж ажлын хэсгээс боловсруулсан Нэмэгдсэн өртгийн албан татварын тухай болон Аж ахуйн нэгжийн орлогын албан татварын тухай хуулиудад нэмэлт, өөрчлөлт оруулах тухай хуулийн төслүүдийг Төсвийн байнгын хороо 2009 оны 2 сарын 19-ний өдрүүдийн хуралдаанаараа хэлэлцлээ.

Нэмэгдсэн өртгийн албан татварын тухай хуулийн 132 хэсэг заалтад засвар хийгдсэнээс найруулгын засвараас хэтэрсэн байж болох 7 засвар, Аж ахуйн нэгжийн орлогын албан татварын тухай хуулийн 101 хэсэг заалтад засвар хийгдсэнээс найруулгын засвараас хэтэрсэн байж болох 4 засвар байна гэж Төсвийн байнгын хороо үзсэн. Харин найруулга, үг хэллэг, бүтэц, дэс дарааллын чанартай хийгдсэн засвар нь хуулийг хэрэглэхэд илүү тохиромжтой болгосон. Хууль зүйн нэр томъёо, бичилтийн техникийн хувьд жигдэлсэн байна гэж үзэн ёсчилсон хувилбараар нь хэвээрээ мөрдөх нь зүйтэй гэж үзсэн. 

Найруулгын засвараас хэтэрсэн гэж үзсэн өөрчлөлтийг эцсийн найруулгад байсан хэлбэрээр нь хуульд буцаан суулгахаар дараахь төслүүдийг Улсын Их Хурлын нэгдсэн хуралдаанаар батлуулахыг Төсвийн байнгын хороонд оролцсон гишүүд санал нэгтэй дэмжсэн юм. Үүнд:

Нэг.Нэмэгдсэн өртгийн албан татварын тухай хуульд нэмэлт, өөрчлөлт оруулах талаар:

1.Хуулийн 12 дугаар зүйлийн 12.1-ийн 6 дахь заалтын төрийн одон, медаль гэсний дараа мөнгөн тэмдэгт гэж нэмэх.


2.Хуулийн 13 дугаар зүйлийн 13.6-гийн 12-т Засгийн газар, түүний харьяа болон төсөвт байгууллагуудаас үзүүлж байгаа төрийн үйлчилгээ гэсэн заалтыг төрийн байгууллагаас үзүүлж байгаа үйлчилгээ, үүнд Засгийн газар, агентлагууд, төсөвт байгууллагуудаас үзүүлж байгаа төрийн үйлчилгээ хамаарна гэж.


3.Хуулийн 4 дүгээр зүйлийн 4.1.9 дэх заалтын ногдуулах гэснийг ногдуулсан гэж.


4. 7 дугаар зүйлийн 7.3.5 дахь заалтын хувь хүн гэснийг этгээд гэж.


5. 7-гийн 4.9 дэх заалтын хувь хүнээс гэснийг этгээдээс гэж.


6. 12 дугаар зүйлийн 12.1.3 дахь заалтын гадаад улсад гэснийг Монгол улсын нутаг дэвсгэрээс гадна гэж.


7. Хуулийн 13.1.9 дэх заалтын газрын тос хайх, олборлох, ашиглах үйл ажиллагаанд гэснийг газрын тостой холбоотой үйл ажиллагаанд гэж тус тус өөрчлөх.


Хоёр. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах талаар.


1.Хуульд ашигт малтмал ашиглах, лиценз эзэмших болон шилжүүлэхтэй холбогдон гарсан зардлыг тухайн лицензийн хүчинтэй байх хугацаанд жил тутам ижил хэмжээгээр үйлдвэрлэлийн зардалд оруулан, шимтгэлийн сан байгуулна гэсэн заалтыг нэмж тусгах.


2.Хуульд хувьцаа худалдаж авсан үнэ, эсвэл тухайн хувьцаанд ногдох эзэмшигчийн өмчийн хэсэг гэснийг нэмж тусгах.


3.Хуулийн 12 дугаар зүйлийн 12.1.23 дахь заалтын бага үнэтэй, түргэн элэгдэх эд зүйл худалдан авсан зардал гэснийг бага үнэтэй, түргэн элэгдэх зүйлийн зардал гэж өөрчлөх.


4. 14 дүгээр зүйлийн 3 дахь хэсгийн албан татвар төлөгчид гэсний дараа сүүлд гэж нэмснийг хасахаар тус тус тогтлоо.


Төсвийн байнгын хорооны хуралдаан дээр Улсын Их Хурлын гишүүн Батбаяр цаашид редакцийн засвар хийх байдлаар хууль засдаг асуудлыг дахин гаргахгүй байх талаар боловсруулагдаж байгаа Улсын Их Хурлын тухай болон Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай хуулийн төсөлд тодорхой тусгах шаардлагатай талаар санал гаргаж байлаа.


Улсын Их Хурлын эрхэм гишүүд ээ, 


Нэмэгдсэн өртгийн албан татварын тухай хуульд нэмэлт, өөрчлөлт оруулах тухай болон Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслүүдийн талаар Төсвийн байнгын хорооноос гаргасан санал, дүгнэлтийг хэлэлцэн төслүүдийг баталж өгөхийг хүсье.


Анхаарал тавьсанд баярлалаа.


Д.Дэмбэрэл: -Улаан гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу. Асуух асуулттай гишүүн алга байна. Асуух асуулттай гишүүд байхгүй бол гишүүдэд бас саналын томъёоллыг байнгын хороо тараасан байна. Байнгын хорооны тараасан саналын томъёоллоор санал хураалт явуулъя.


Байнгын хороогоор дэмжигдсэн саналууд байна. Хуулиа би уншаад, тэгээд хуулиа батлах байдлаар явъя гэж.



Монгол Улсын хууль. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай.

 Нэгдүгээр зүйл. Нэмэгдсэн өртгийн албан татварын тухай хуулийн 12 дугаар зүйлийн 12.1.6 дахь заалтын төрийн одон, медаль гэсний дараа мөнгөн тэмдэгт гэж нэмсүгэй.


Хоёрдугаар зүйл. Нэмэгдсэн өртгийн албан татварын тухай хуулийн 13 дугаар зүйлийн 13.6-гийн 12 дахь заалтыг төрийн байгууллагаас үзүүлж байгаа үйлчилгээ, үүнд Засгийн газар, түүний агентлагууд, төсөвт байгууллагуудаас үзүүлж байгаа төрийн үйлчилгээ хамаарна гэж өөрчлөн найруулсугай.


Гуравдугаар зүйл. Нэмэгдсэн өртгийн албан татварын тухай хуулийн 4 дүгээр зүйлийн 4.1.9 дэх заалтын ногдуулах гэснийг ногдуулсан гэж. 


7 дугаар зүйлийн 7.3.5 дахь заалтын хувь хүн гэснийг этгээд гэж. Мөн зүйлийн 7-гийн 4.9 дэх заалтын хувь хүнээс гэснийг этгээдээс гэж. 


12 дугаар зүйлийн 12.1.3 дахь заалтын гадаад улсад гэснийг Монгол Улсын нутаг дэвсгэрээс гадна гэж. 


13 дугаар зүйлийн 13.1.9 дэх заалтын газрын тос хайж олборлох, ашиглах гэснийг газрын тостой холбоотой гэж тус тус өөрчилсүгэй.


Дөрөвдүгээр зүйл. Энэ хуулийг батлагдсан өдрөөс нь буюу 2009 оны 2 дугаар сарын 20-ны өдрөөс эхлэн дагаж мөрдөнө гэсэн хуулийн төсөл байна. 


Хуулийн төслийг баталъя гэсэн санал хураалтыг явуулъя. Хуулийн төслийг баталъя гэсэн санал хураалт явж байна.


Санал хураалтанд 55 гишүүн оролцож, 43 гишүүн зөвшөөрч, 78.2 хувийн саналаар хуулийн төслийг баталж байна. 


Энэ хуулийн төслийг өнөөдрөөс эхлээд бид нар дагаж мөрдөнө гэж сая уншчихлаа. Энэ хуулийн төсөл дээр эцсийн найруулгын саналтай гишүүн байна уу. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн алга байна. 


Дараачийн хуулийн төслийг уншъя. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай.  


Нэгдүгээр зүйл. Аж ахуйн нэгжийн орлогын албан татварын тухай хуулийн 12 дугаар зүйлд дор дурдсан агуулгатай 12.1-ийн 28 дахь заалт, 12-ын 9 дэх хэсэгт тус тус нэмсүгэй.

1.12 дугаар зүйлийн 1 дэх хэсгийн 28 дахь заалт. 12.1.28 хувьцаа худалдаж авсан үнэ, эсвэл тухайн хувьцаанд ноогдох эзэмшигчийн өмчийн хэсэг.


2. 12 дугаар зүйлийн 9 дэх хэсэг, 12.9. Ашигт малтмалын ашиглалтын тусгай зөвшөөрөл эзэмших болон шилжүүлэн авахтай холбогдон гарсан зардлыг тухайн тусгай зөвшөөрлийн хүчинтэй байх хугацаанд жил тутам ижил хэмжээгээр үйлдвэрлэлийн зардалд оруулан, шимтгэлийн сан байгуулна.


Хоёрдугаар зүйл. Аж ахуйн нэгжийн орлогын албан татварын тухай хуулийн 12 дугаар зүйлийн 12.1.22 дахь заалтын эд зүйлс худалдан авсан гэснийг зүйлийн гэж өөрчилсүгэй.


Гуравдугаар зүйл. Аж ахуйн нэгжийн орлогын албан татварын тухай хуулийн 14 дүгээр зүйлийн 14.3 дахь хэсгийн сүүлд гэснийг хассугай.


Дөрөвдүгээр зүйл. Энэ хуулийг батлагдсан өдрөөс нь буюу 2009 оны 2 дугаар сарын 20-ны өдрөөс эхлэн дагаж мөрдсүгэй гэсэн хуулийн төсөл байна.


Хуулийн төслийг баталъя гэсэн санал хураалтыг явуулъя. Баталъя гэсэн санал хураалт явж байна гишүүд ээ.


Санал хураалтанд 55 гишүүн оролцож, 42 гишүүн зөвшөөрч, 76.4 хувийн саналаар хууль батлагдаж байна.


Өнөөдрөөс эхэлж дагаж мөрдье гэж байгаа учраас эцсийн найруулгад саналтай гишүүн байна уу. Алга байна.


Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо.


Редакцийн саналыг чинь яах билээ Тамгын газар. Хоёр хууль батлагдчихлаа. Редакцийн өөр асуудал байхгүй тиймээ. Насанжаргал. Одоо өөр энэ редакцийн асуудал ингээд болоо тиймээ. Үгүй ээ, өөр өөр. 


Дараачийн асуудалдаа оръё гишүүд ээ. 


Энэ та нарт Нэмэгдсэн өртгийн албан татварын тухай хуулиудын болон Аж ахуйн нэгжийн орлогын албан татварын тухай хуультай холбогдсон редакцийг бол тараасан байгаа. Энэ редакци бол хуульдаа үлдэж байгаа юм шүү гэдгийг энд зориуд тэмдэглэж байна. Анхаарч ойлгосон уу, үгүй юу. 


Дараачийн асуудалдаа оръё.


Санхүүгийн эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийн анхны хэлэлцүүлгийг хийе. 

Уг төслийн талаар Эдийн засгийн болон Төсвийн байнгын хорооны хамтран гаргасан санал, дүгнэлтийг сонсъё. 

Санал, дүгнэлтийг Улсын Их Хурлын гишүүн Улаан танилцуулна. Улаан гишүүнийг индэрт урьж байна.

Ч.Улаан: -Улсын Их Хурлын дарга, эрхэм гишүүд ээ, 

Санхүү, эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурал 2009 оны 2 дугаар сарын 12, 13-ны өдрүүдийн хуралдаанаар хэлэлцэж анхны хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүлсэн юмаа.

Уг тогтоолын төслийг Төсвийн болон Эдийн засгийн байнгын хорооны 2009 оны 2 дугаар сарын 19-ний өдрийн хамтарсан хуралдаанаар хэлэлцээд дараахь санал, дүгнэлтийг нэгдсэн хуралдаанд оруулж байна.

Улсын Их Хурлын гишүүн Батбаяр, Одхүү нар тогтоолын төслийн 2 дахь заалтын санхүү, эдийн засгийн хүндрэл бэрхшээлийг даван туулах чиглэлээр төлөвлөгөөнд тусгагдсан арга хэмжээ авч ажиллахыг дан ганц Засгийн газарт үүрэг болгох бус Монголбанкинд хамтад нь үүрэг болгох заалт нэмэх. 

Улсын Их Хурлын гишүүн Ц.Дашдорж, Д.Одхүү, Д.Зоригт, З.Алтай нарын зарим бүтээгдэхүүний үнийн өсөлтийн албан татварын тухай хуульд нэмэлт, өөрчлөлт оруулж, алтны болон валютын нөөцийг нэмэгдүүлэх зорилгоор алтанд ногдуулах татварыг хүчингүй болгох санал гаргасныг байнгын хороодын хамтарсан хуралдаанд оролцсон гишүүдийн олонхи дэмжсэн болно.

Тогтоолын төслийн хавсралтад малчид, хөдөөгийн иргэдийг дэмжих бодлогын хүрээнд мал, махан бүтээгдэхүүн, мал аж ахуйн гаралтай түүхий эд болох ноос, ноолуур, арьс ширний экспортыг нэмэгдүүлэх чиглэлээр эрх зүйн болон татварын таатай орчин бүрдүүлэх арга хэмжээ авах талаар Улсын Их Хурлын гишүүн Ц.Даваасүрэн, С.Бямбацогт, А.Тлейхан, Р.Раш, Х.Бадамсүрэн, Д.Одхүү нарын гаргасан саналыг тус хуралдаанд оролцсон гишүүдийн олонхи дэмжсэн. Малыг хөлөөр нь гаргах асуудал дээр Улсын Их Хурлын гишүүн Н.Батбаяр цөөнх боллоо.

Түүнчлэн тогтоолын төслийн нэн тэргүүнд боловсруулж, батлуулах шаардлагатай хуулийн төслийн жагсаалтад бэлчээрийн тухай хуулийн төсөл гэж нэмэх Улсын Их Хурлын гишүүн Рашийн саналыг тус байнгын хороодын хуралдаанд оролцсон гишүүдийн олонхи дэмжээгүй бөгөөд Улсын Их Хурлын гишүүн Раш уг асуудлаар цөөнх болсон.

Улсын Их Хурлын эрхэм гишүүд ээ,

Санхүү, эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Төсвийн болон Эдийн засгийн байнгын хорооны хамтарсан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Улаан гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу. Мөнх-Оргил, Раш гишүүд, Алтай гишүүн орлоо. Мөнх-Оргил гишүүн асуултаа тавья.

Ц.Мөнх-Оргил: -Энэ тогтоолын төслийг хэлэлцэхэд энэ 2 дугаар хавсралтыг ер нь батлах хэрэг байна уу гэсэн асуулт байнгын хороон дээр яригдаагүй юу. Нэгдүгээр хавсралтаараа төлөвлөгөөгөө батлаад, хоёрдугаар хавсралтанд байгаа энэ олон хуулийн төслүүдээ заавал батлахгүйгээр Засгийн газар шаардлагатай гэж үзсэн хуулийн төслүүдээ бэлтгээд ороод ирэг. Их Хурал талаасаа шаардлагатай гэсэн хуулийн төслүүдээ бэлтгэж орж ирээд ингээд баталчихвал энэ нь арай хурдан түргэн юм биш үү. Арай маргаан багатай. Энэ чинь сүүлдээ 20, 30, 40-өөд бараг хуулийн төслүүд жагсах гээд байна шүү дээ. Ийм зүгээр байнгын хорооноос асуулт гэхээсээ илүү санал юм даа.

Д.Дэмбэрэл: -Байнгын хороо Хүрэлбаатар дарга, энэ нэг хуулийн жагсаалтыг батлах уу, үгүй юу. Хүрэлбаатар.

Ч.Хүрэлбаатар: -2 дугаар хавсралт хуулийн жагсаалтыг хасъя, хэлэлцэхгүй байя гэсэн санал бол байнгын хороон дээр гарч байгаагүй ээ. Гэхдээ ер нь хавсралтаар баталчихсан нь дээр байх.

Д.Дэмбэрэл: -Тийм санал гараагүй юм байна тиймээ. Раш гишүүн асуултаа асууя.

Р.Раш: -Би энэ байнгын хорооны хуралдааны бас бүрэн оролцож чадаагүй юмаа. Тэгээд нэг асуулт тавьмаар санагдаад байгаа юм. Энэ эрчим хүчний шугамыг одоо Шивээ-Овоогоос Өмнөговь руу татах, тэнд нь Таван толгойн тэр ухаан нь одоо том бассейн байна, үүнд тулгуурлаж цахилгаан станц байгуулж болох эсэх тухай асуудлыг харьцуулж үзсэн тийм судалгааны юм ер нь манай эрчим хүчний нөхдүүдэд байдаг юм уу, ерөөсөө л одоо бид чинь Шивээ-Овоогоос татна гээд л одоо ингээд яриад байдаг. Гэтэл тэнд чинь одоо асар их юм байна шүү дээ. Цаашаа одоо гаргаад ингээд байж байна. Ийм яриа ер нь байж болох уу, үгүй юу гэдэг юмыг ярилцаж, авч үзсэн тийм тал байна уу, үгүй юу.

Д.Дэмбэрэл: -Хүрэлбаатар дарга хариулах уу. Шивээ-Овоо.

Ч.Хүрэлбаатар: -Шивээ-Овоогийн нүүрсний уурхайг түшиглээд 10-20 мянган мгв-тын хүчин чадалтай дулааны станц барьж, БНХАУ-д эрчим хүч экспортлох тухай асуудал бол яригдаж байгаа. Тэнд бол нэлээд томоохон хэмжээний эрчим хүчний эх үүсвэр гарах учраас тэр тэндээс Өмнийн говийг бас эрчим хүчээр хангах боломж бол нээлттэй гэж үзэж байгаа. 

Яг Түлш, эрчим хүчний яаман дээр тухайн үед нь намайг ажиллаж байхад яг тэр Таван толгой дээр ч юм уу, эрчим хүчний станц бариад эрчим хүчээр хангах тийм нарийн хийгдсэн тооцоо судалгаа бол байдаггүй юм байна лээ. Харин хувийн аж ахуйн, хувийн компаниуд бол тэнд дулааны станц барьж, тухайн бүс нутгийг эрчим хүчээр хангах тухай асуудал дээр нэлээд идэвхи санаачилга гаргаж яриа хөөрөө үүсгэж явдаг. Хийчихсэн нарийн судалгаа тэр компаниудад ч гэсэн мөн байхгүй байгаа юм билээ. Тэгэхээр энэ чиглэлээр энэ Эрдэс баялаг, эрчим хүчний яам бас нэлээн тодорхой бодлогоо гаргах байх аа. 

Нэн ялангуяа Оюу толгой, Таван толгойн гэрээ хэлцлүүд Улсын Их Хуралд ороод ирэх үед бол эрчим хүчний асуудал тусгайлан хөндөгдөж, тусгай бодлого болж энэ дээр бас яригдах байх аа гэж би бодож байгаа.

Д.Дэмбэрэл: -Баярлалаа. Алтай гишүүн асуултаа тавья. 

З.Алтай: -Баярлалаа. Би Хүрэлбаатар даргаас нэг зүйл асуух гэсэн юм. Өчигдөр одоо манай энэ хоёр байнгын хороогоор хэлэлцсэн асуудал дээр Тлейхан гишүүн бид хоёрын оруулсан санал бол 100.0 хувь дэмжигдсэн юмаа. 100 ч юу байхав, дэмжигдсэн юм. Гэтэл одоо энэ оруулж ирсэн материал дээр бол дэмжигдээгүй санал дотор цохиж явах юм. Уул нь энэ бол маш хэрэгцээтэй санал явж байгаа юм. Үйлдвэрлэлийг дэмжих, хөдөлмөр эрхлэлтийг нэмэгдүүлэх арга хэмжээний хөрөнгийн эх үүсвэрийг Засгийн газар 100 тэрбум гэсэн бол 200 тэрбум болгоё гэдэг асуудал тавьсан юм. 

Энэ Хүрэлбаатар дарга үндсэндээ бол дэмжсэн гэдгийг бол батлаад байгаа юм. Манай байнгын хорооны техникийн алдаа гарсан юм уу, яасан юм бэ, дэмжигдээгүй гэдэг дээр орчихсон. Энийг нэг эрхэм дарга аа та нэг эцсийг нь нэг хагалаад шийдээд өгөөч гэж. Энэ дэмжигдсэн юм уу, дэмжигдээгүй юм уу. Бид бол 100.0 хувь дэмжсэн л гэж ойлгоод байгаа юм.

Хоёрдугаар нэг асуудал бол Одхүү гишүүн бид хоёрын гаргаж өгсөн санал байгаа юм. Тал хүний саналаар уначихаад байгаа юм. Дэмжигдээгүй орчихоод байгаа юм. Энэ дээр юу гэж байна вэ гэхээр ерөөсөө өнөөдөр манай энэ хоёр намын мөрийн хөтөлбөрт байж байгаа шүү дээ. Жижиг, дунд үйлдвэрлэлийг хөгжүүлж байж бид хүнийг ажилтай болгоно, цалинтай болгоно, мөнгөтэй болгоно, амьдралыг нь утга учиртай болгоно, хямралаас гарна гээд. Тэгээд юм оруулж ирье, жижиг, дунд үйлдвэрлэлийн тоног төхөөрөмж  оруулж ирээд, өөрснөө юм үйлдвэрлэе, ажлын байр бий болгоё, ажилтай болъё, бүтээгдэхүүн гаргая гэж байгаа нөхдүүдээс энэ импортоор оруулж ирж байгаа тоног төхөөрөмжин дээр нь татвар авахыг 5 хүртэлх жилээр больё гэсэн санал байгаа юм. Энийг бол дэмжиж өгөөч ээ, ганцхан хүний саналаар одоо ингээд санал зөрөөтэй уначихаад байгаа санал байхгүй юу. Энэ үнэхээр хэрэгцээтэй санал шүү дээ. Энэ чуулганд сууж байгаа нийт гишүүдэд хэлмээр байна.

Үнэхээр жижиг, дунд үйлдвэрлэлээ хөгжүүлье, эдийн засгаа босгоё, энэ үйлдвэрлэгчдийг дэмжье гэж байгаа бол энэ төр юу хийж чадах вэ, чадах юман дээрээ та нар энэ хөнгөлөлтийг нь хийгээд өгчих л дөө гэж. Энийг би дэмжигдэх байх аа гэж бодож байна. Одхүү гишүүн бид хоёр энэ асуудлыг эргэж босгоноо. Сайн ярина, дэмжихгүй бол энэ та нарыг дэмждэггүй юм байна гэдгийг шууд энэ телевизийнхэнд гараад, хэвлэл мэдээллийнхэнд хэлэхээс өөр аргагүй байдалд хүрч байна шүү дээ энэ чинь.

Ийм үед бол бид энэ юм хийх гэж байгаа улсуудаа л 100.0 хувь дэмжмээр байх юм. Дэмжээсэй гэж та нөхдийг уриалах байна.

Д.Дэмбэрэл: -Хүрэлбаатар дарга, саяын хоёр дэмжигдээгүй хоёр саналын талаар тодруулга өгье.

Ч.Хүрэлбаатар: -Би яг энэ Алтай гишүүнтэй санал нэг байгаа юм. Тэр 7 дугаар, байнгын хороогоор дэмжигдээгүй саналуудын 7-д нь бичигдчихсэн байгаа энэ санал бол миний санаж байгаагаар яг бараг 100.0 хувийн саналаар дэмжигдэх шиг болсон юм. Тэгсэн чинь харин манай байнгын хорооны ажилтнууд болохоор дэмжигдээгүй гэсэн юуг тэр протоколоос сонссон гэж надад хэлээд байгаа юм. Гэхдээ яг сайн санаж байхад бол энэ 100.0 хувийн саналаар дэмжигдсэн саналуудын цөөхөн саналуудын нэг нь л санагдаад байгаа юм. Тэгэхдээ би өчигдөр бараг 50, 60 санал хураалгасан учраас яг аль нь дэмжигдсэн, дэмжигдээгүй гэдэг дээр эргэж сайн хэлэхэд бас түвэгтэй байна л даа. 

Миний санаж байгаагаар бол энэ лав л бүр ч 100.0 дэмжигдсэн санал шиг санагдаад байгаа юм. 

Д.Дэмбэрэл: -Тэр тав дахь саналын тухайд.

Ч.Хүрэлбаатар: -Харин тэр татварын талаар байгаад энэ дэмжигдээгүй саналууд 4 бол яах аргагүй өчигдөр байнгын хороон дээр унасан. Өнөөдөр харин гишүүд өөрсдийнхөө саналаараа л нэг талд нь гаргаж шийдэх байх аа гэж бодож байна.

Д.Дэмбэрэл: -Тэгвэл 7 дугаар саналыг байнгын хороо дэмжсэн санал гэдэг дээр санал хураалт явуулах юм уу. Энэ Тамгын газрынхан яагаад ийм будлиантай юм хийж оруулаад байгаа юм бэ. Тэр хэн хариулах юм бэ. Хариулаад орхи, яагаад энэ дэмжигдээгүй санал дотор ороод явж байгаа юм бэ.

Н.Мөнхзэсэм: -Зарчмын зөрүүтэй саналын томъёоллыг бэлтгэхдээ байнгын хорооны хуралдааны протоколыг бүгдэнгий нь сонсож, санал хураалтыг тулгаж хийж зарчмын зөрүүтэй саналын томъёоллыг бэлдсэн. Тэрэн дээр бол уг саналтай Алтай гишүүний тэр нөгөө хөдөлмөр эрхлэлтийг дэмжих хөрөнгийг 2 дахин нэмэгдүүлэх гэдэг санал нийт 19 гишүүн оролцсоноос 9 гишүүний саналыг авч тэгээд унасан юм. Яг би протокол дээр бол тэгж байгаа юм. Энүүгээрээ л дэмжигдээгүй санал гэдэг дээр байгаа юм.

Алтай гишүүн ээ, протокол нь байгаа. Протоколоос нь яг сонсож хийсэн.

Д.Дэмбэрэл: -Тэгэхлээр наана чинь 19 гишүүний 10 нь дэмжээгүй санал, тэгээд зөв явж байна гэж байгаа юм байна шүү дээ. 100.0 хувь санал дэмжигдсэн гэдэг чинь Хүрэлбаатар дарга аа, та андуурсан байна. 

Ингээд гишүүд асуулт асууж, хариултаа авлаа. Одоо байнгын хорооны саналаар санал хураалт явуулъя. Зармын зөрүүтэй саналууд гарсан байна. 

Байнгын хороогоор дэмжигдсэн саналуудыг эхлээд хураалгая. Би саналын томъёоллыг уншина. 

Тогтоолын төслийн тэмдэглэх хэсэгт Санхүү, эдийн засгийн хүндрэлийг даван туулах зорилгоор Монгол Улсын Их Хурлын тухай хуулийн 43 дугаар зүйлийн 43.1 дэх хэсэгт заасныг үндэслэн гэж нэмье гэж байна. Батбаяр, Улаан, Бямбацогт, Зоригт гишүүдийн гаргасан саналыг дэмжье гэсэн санал хураалт явуулъя.

Санал хураалтанд 50 гишүүн оролцож, 43 гишүүн зөвшөөрч, 86.0 хувийн саналаар санал дэмжигдлээ.

2.Тогтоолын төслийн 1 дэх заалтыг санхүү, эдийн засгийн хүндрэлийг даван туулах арга хэмжээний төлөвлөгөөг нэгдүгээр хавсралтаар, нэн тэргүүнд боловсруулж, батлуулах шаардлагатай хуулийн төслийг жагсаалтыг хоёрдугаар хавсралтаар тус тус баталсугай гэж өөрчлөн найруулах. Батбаяр, Улаан, Бямбацогт, Зоригт гишүүдийн гаргасан саналыг дэмжье гэсэн санал хураалт явуулж байна.

Санал хураалтанд 47 гишүүн оролцож, 42 гишүүн зөвшөөрч, 89.4 хувийн саналаар санал дэмжигдлээ.

Тогтоолын төсөлд дараахь агуулга бүхий заалт нэмэх. 

4. Энэ тогтоолыг Улсын Их Хурлаар хэлэлцэх үед Монгол Улсын Ерөнхийлөгч болон Улсын Их Хурлын гишүүдээс гаргасан саналуудыг уг тогтоолыг хэрэгжүүлэх дэлгэрэнгүй төлөвлөгөөнд тусгаж ажиллахыг Засгийн газар (С.Баяр), Монголбанк (Л.Пүрэвдорж) нарт тус тус даалгасугай. 

Саналыг Улаан, Батбаяр, Бямбацогт, Зоригт гишүүд гаргасан байна. Энэ саналыг дэмжье гэсэн санал хураалтыг явуулъя. Чуулганы хуралдаан дээр бид тэгж тогтсон. Засгийн газарт Улсын Их Хурлын гишүүдийн гаргасан саналыг хүргүүлнэ. Засгийн газар төлөвлөгөөндөө нарийвчлан тусгах нь зүйтэй гэж тохирч байсан. 

Санал хураалтанд 47 гишүүн оролцож, 42 гишүүн зөвшөөрч, 89.4 хувийн саналаар энэ санал батлагдаж байна.

Тогтоолын төслийн 2 дахь заалтын Засгийн газар С.Баярт гэсний дараа Монголбанк Л.Пүрэвдорж гэж нэмэх. Улсын Их Хурлын гишүүн Батбаяр, Одхүү нарын гаргасан санал байна. Энэ саналыг дэмжье гэсэн байнгын хорооны саналаар санал хураалт явуулчихъя. 

Санал хураалтанд 47 гишүүн оролцож, 44 гишүүн зөвшөөрч, 93.6 хувийн саналаар санал дэмжигдлээ.

Тогтоолын төслийн нэн тэргүүнд боловсруулж, батлуулах шаардлагатай хуулийн төслийн жагсаалтанд Зарим бүтээгдэхүүний үнийн өсөлтийн албан татварын тухай хуульд нэмэлт, өөрчлөлт оруулж, алтанд ноогдуулах татварыг хүчингүй болгох гэж нэмэх. Одхүү, Дашдорж, Зоригт, Алтай гишүүд санал гаргасныг байнгын хороо дэмжсэн байна. Байнгын хорооны саналаар санал хураалт явуулъя, дэмжье гэсэн.

Санал хураалтанд 47 гишүүн оролцож, 43 гишүүн зөвшөөрч, 91.5 хувийн саналаар энэ санал дэмжигдлээ.

Тогтоолын төслийн хавсралтын 4-ийн авто замын засвар, арчлалтын гэснийг авто замын засвар, арчлалт болон шинээр авто зам барих гэж өөрчлөх. Дашдорж, Одхүү, Зоригт, Алтай гишүүдийн санал байна. Байнгын хорооны саналыг дэмжье гэсэн санал хураалт явуулъя.

47 гишүүн санал хураалтанд оролцож, 39 гишүүн зөвшөөрч, 83.0 хувийн саналаар санал дэмжигдэж байна.

Тогтоолын төслийн хавсралтын 6-д нүүрс, төмрийн хүдэр гэж. Мөн Эрдэнэт үйлдвэрт дэмжлэг үзүүлэх гэж тус тус нэмэх. Дашдорж, Одхүү, Зоригт, Алтай, Дамба-Очир гишүүдийн гаргасан санал байна. Цөөнх уг нь байхгүй байна. 

Гончигдорж гишүүн. Яагаад Занданшатарыг өгөөд байна. Гончигдорж гишүүн сая. Ийм олон хүн ч энэ дээр ингээд яриад байхгүй байх аа. Юу ч гэсэн Гончигдорж гэж байсан юм. Би Гончигдоржид л өгье.

Р.Гончигдорж: -Баярлалаа. Энэ дээр нүүрс, төмрийн хүдэр гээд. Ер нь бол бид нар Улсын Их Хурал манай Дарханы төмрийн үйлдвэр, Эрдэнэтийн үйлдвэрийн үйл ажиллагаа, түүний менежмент, тэрэн дээр байгаа хөрөнгө, санхүүгийн үйл ажиллагаа энэ дээр бол нарийвчилсан шалгалт зайлшгүй хийх шаардлагатай. Өнөөдөр жишээлэх юм бол төмрийн, энэ хоёр үйлдвэр бол харьцангуй өртөг өндөртэй байгаа энэ үед бол дэмжлэг авах тухай асуудал нь өөр өөр байх ёстой.

Төмөрлөгийн үйлдвэрийг өргөтгөх, дамен зуухуудыг барих гэх мэтчилэн томоохон шинэ хөрөнгө оруулалтыг өргөтгөж, бүтээмжийг нь дээшлүүлэх тал дээр дэмжлэг байна уу гэхээс биш бол зүгээр хямралын үед энэ үйлдвэрүүд хямарч байна гэдэг агуулгаар бол дэмжлэг байж болохгүй. Зэсийн үнэ 1200, 1700 байх үед бол ямар ч байсан энэнээс бага өртэй, ерөнхийдөө үндсэн баланстай явж байсан. Бид нар энд бол бидэнд одоо зарим бараа бүтээгдэхүүний үнийн өсөлтийн татвар бол хангалттай өндөр түвшнээс нь авч байгаа. 3700-гаас бил үү. Энэ бол Эрдэнэтийн үйлдвэр өөрөө бүрэн ашигтай ажиллаад, тэгээд дээр нь гарч байгаадаа тогтоосон. Тийм учраас энэ дээр бол энд Эрдэнэтийн үйлдвэрийн хямралын тухай асуудлыг байна гэж үзэж байгаа бол юунаас болж хямарсан тухай асуудлыг нь Улсын Их Хурал тусгайлан нарийвчилж байж, энэ 7 дахь заалтуудыг бол бид нар дараачаар нь оруулах хэрэгтэй гэж үзэж байгаа юм.

Тусгайлсан Улсын Их Хурлын ажлын хэсэг байгуулж ажиллаад, тэгээд үнэхээр бодит шалтгаануудыг нь тогтоогоод, тэрний үндсэн дээр энэ том агуулга бүхий энэ тогтоол дотор биш шаардлагатай гэж үзвэл, энд санал гаргасан гишүүд байж байна. Дашдорж, Одхүү гишүүд, Дамба-Очир. Энэ тэгж байж л хийнэ. Тэрнээс энэ хамарсан том тогоон дотор өнөөдөр буруу менежмент, янз янзын үйл ажиллагаанаас болсон байж болох тэр зүйлүүдийг нь бид нар өнөөдөр ивээлдээ авах замаар хямрал гэдэг энэ далим дотор оруулж ирж болохгүй. Ер нь жишээлэхэд бол бид нар хямрал, бэрхшээл байна гэдэг бол гаргасан алдаагаа түүн рүү чихэх уут байж болохгүй. Харин ч гаргасан алдаа болгон дээр хатуу төрийн хяналт үзүүрээр бол хатуухан ярьдаг тийм сахилгын тогтолцоо гэдгийгээ бол сахилгын тогтолцоо бол энэ хямралаас гарах гол зэвсэг мөн гэдгийг бид нар үндсэн философи болж ярих ёстой шүү.

Энэ үүднээс энийг дэмжих боломжгүй. Харин ийм асуудал байгаа бол энийг жич Улсын Их Хурлын ажлын хэсэг ажиллаж байж, тэрнээс гаргасан дүгнэлтэн дээр тусгайлсан тогтоол, шийдвэрийн хэлбэрээр Улсын Их Хурал гаргах ёстой гэсэн ийм саналтай байна.

Д.Дэмбэрэл: -Нүүрс, төмрийн хүдрийг адилхан хамтад нь хэлж байна уу, Эрдэнэтийг л зөвхөн хэлж байна уу. 

Р.Гончигдорж: -… өнөөдөр бас шинэ төмрийн үйлдвэр барих, мөн төмрийн хүдрийн олборлолт явуулах, нүүрсний олборлолт. Энэ бол зайлшгүй энэ хямралд үйлдвэрлэлээ босгож ирэх, шинэ үйлдвэрлэл бий болгох гэдэг агуулга дээрээ бол дэмжих нь зөв. 

Д.Дэмбэрэл: -Занданшатарыг сонсоод орхие. 3-аас илүү хүн сонсох хэрэг байна уу. 

Г.Занданшатар: -Энэ төлөвлөгөөний 6 дугаар зүйл бол уул уурхайн салбарыг дэмжиж, экспортын орлогыг нэмэгдүүлэх гэсэн ийм заалт байгаа юмаа. Энэ дээр Оюу толгой, Таван толгойн орд газрыг эргэлтэнд оруулах, алт олборлолтыг нэмэгдүүлэх, Шивээ-Овоогийн нүүрсний уурхайг түшиглэн цахилгаан станц байгуулах гээд энэ 3 зүйлээр уул уурхайн салбарыг дэмжих, экспортын орлогыг нэмэгдүүлэх нь хязгаарлагдсан байна. Одоо байгаа үйлдвэрүүдийнхээ үр ашгийг сайжруулж, дэмжлэг үзүүлж, экспортыг нэмэгдүүлье гэсэн санаа энд нэмэгдэж байна гэж ойлгож байгаа юм. Тийм учраас энд 6 дугаар зүйл заалт дотор нүүрс, төмрийн хүдэр, Эрдэнэтийн зэсийн үйлдвэрийн асуудлыг л одоо оруулах нь. Заавал төмрийн хүдэр гэхгүй харин энэ найруулгын явцад төмрийн бүтээгдэхүүн, зөвхөн хүдэр экспортлох асуудал биш төмрийг эцсийн бүтээгдэхүүн, хагас боловсруулсан бүтээгдэхүүн болгож гаргах асуудлыг авах зорилгоор нүүрс, төмрийн бүтээгдэхүүн гэсэн байдлаар нь томъёолоод явчих нь зөв зүйтэй байх аа гэсэн ийм саналтай байгаа юм.

Д.Дэмбэрэл: -Эрдэнэтийг хасъя гэсэн санал байна шүү дээ.

Г.Занданшатар: -Эрдэнэтийг оруулъя, Эрдэнэтийн үйлдвэрлэлийг дэмжье, энэнтэй зөвхөн шинэ гурав, дөрвөн үйлдвэрлэл нэмэхээс гадна одоо байгаа экспортынхоо үйлдвэрүүдийг дэмжих чиглэлээр бас ажиллах ёстой.

Д.Дэмбэрэл: -Энхболд. Дараа нь энэ санал хэлсэн гишүүдээс нэгийг нь сонсчихъё. Тэгээд болноо. За Энхболд.

З.Энхболд: -Төмрийн хүдэр, нүүрсээ Эрдэнэтээс салгах хэрэгтэй. Нүүрс, төмрийн хүдэр бол шинэ үйлдвэр, шинэ салбар байгуулах гэж байгаа. Эрдэнэт бол одоо ажиллаж байгаа үйлдвэр. Хэдхэн тоо хэлэхэд гишүүд ойлгох байх аа гэж бодож байгаа юм.

Ер нь Эрдэнэт үйлдвэрийн өр авлага бол нэг 40, 50 сая долларын районд эргэлдэж байсан. Сүүлийн 8 жил. Тэгээд анх удаа 200 сая доллар гарсан өртэй, 2007 онд байгаагүй 100 сая долларын өр шинээр 2008 онд нэмэгдсэн байгаа юм. Мөн авлага мөн 160, 170 гараад явчихсан. Тэгээд дэлхийн зах зээл дээр зэсийн үнэ маш сайн байхад яагаад үйлдвэр алдагдалд оров гэдгийг эхэлж учрыг нь олохгүйгээр алдаад бай, дэмжлэг үзүүлээд байя гэдэг энэ философи л ерөөсөө явахгүй байгаа юм. Юунаас болов, Ганзориг очингуут яагаад өр авлага нь зуу, зуун сая доллараар нэмэгддэг юм. Зуу зуун сая төгрөг биш шүү дээ. Тэгээд ийм юмны хариултыг л олохгүйгээр л Эрдэнэтийг ерөөсөө оруулж болохгүй гэж бодож байгаа юм. 

Одоо эдний хянан шалгах зөвлөл нь шалгалтаа хийж байгаа .Тэрний дүн гарахаас нааш энэ дэмжлэгийн тухай асуудал ярихад эрт байнаа. Нүүрс, төмрийн хүдэр бол шинэ үйлдвэр, шинэ бүтээгдэхүүний экспорт гаргах гэж байгаа учраас энийг дэмжих хэрэгтэй. Тийм учраас саналаа хураахдаа нүүрс, төмрийн хүдэр гэж нэмэх гэдэг томъёоллоор л хураавал дэмжиж болж байна. Үгүй бол дэмжих боломжгүй байнаа л гэж хэлэх гэсэн юм. Горимын санал шүү.

Д.Дэмбэрэл: -Баярлалаа. Ойлголоо. Одхүү гишүүнийг сонсчихъё. Санал гаргасан гишүүдээс нэг нь хэлье. Яагаад энэ санал оруулж байгаа гэдгээ.

Д.Одхүү: -Би гишүүдэд нэг юм яагаад санал оруулсан талаар товчхон хэлэхгүй бол болохгүй юм шиг байна. Тэр хариуцлага удирдлагын тогтолцооны тэр хариуцлагын тухай асуудал, тэр шалгадаг, дутагддаг юм байдаг юм бол тэр шалгадаг хэлбэр, Их Хурлын ажлын хэсэг байна уу, Засгийн газрын байна уу тэр нь байна биз. Санал оруулж байгаа асуудал нь та нар яагаад гэдгийг бас эргүүлээд харчих хэрэгтэй. Монгол Улсын төсөвт өнөөдөр 40 хувийг нь өгч байгаа үйлдвэр, энэ үйлдвэрийн удирдах зөвлөлийн дарга би 4 жил хийсэн хүний хувьд мэдэж байгаа юм байгаа.

Энэ санхүүгийн хүнд үед та бүхэн нэг их буруутан тогтоох гээд, гэмт хэрэгтэн хайж байх хооронд чинь энэ үйлдвэр чинь өөрөө  эргэлтийн хөрөнгөгүйгээс сөгдөх гээд байна. Нэг сөгдчих юм бол өндийдөггүй үйлдвэр шүү дээ энэ үйлдвэр чинь. Тэрийгээ мэдэж байгаа юм уу, үгүй юм уу. Эхлээд энэ үйлдвэрийг тэр чинь ганцхан, хоёрхон, аравхан захирлын асуудал биш. 7 мянган хүнтэй Монгол улсын том үйлдвэр. Дагасан том зуун мянган хүнтэй хотын асуудал. Эхлээд тэр шаардлагатай байгаа сөхрүүлэхгүй байгаа юмыг нь хийчихээд тэгээд тэр хулгайлсан, идсэн юм байдаг юм бол тэрийг нь та нар шалга л даа. Бид юм аврахын тулд нэг, хоёр юм уу, нэг хэсэг улсуудыг буруутгахын тулд бүхэл бүтэн үйлдвэрийг сөгдүүлээд, хашаад шийтгэдэг тийм аргыг хэрэглэнэ гэж ямар юм яриад байгаа юм бэ та нар. Энд ерөөсөө ямар нэгэн байдлаар ийм байр сууринаас хандаж болохгүй л гэж би та нарт хэлээд байгаа юм.

Эхлээд энэ өнөөдөр байж байгаа энэ чинь эргэлтийн хөрөнгө нь үнэхээр дор хаяж л гэхэд эхний зээл аваад, дараа нь зэсээ гаргаад баяжуулаад, одоо тэр зарах хүртэл чинь 2 сарын хугацаанд эргэлтийн хөрөнгө нь хэрэгтэй байгаа байхгүй юу. Банк, санхүүгийн гадаадын байгууллагууд чинь тэр зээлийг нь өгөхгүй байгаа учраас ерөөсөө эргэлтийн хөрөнгөгүй болчихоод 3 сар хоосон өөр … дээр эргэж байгаа л үйлдвэр. Би ийм учраас энэ дээр нь дэмжээсэй гээд Ерөнхий сайдад Ардчилсан намын бүлэгт байхад би танд санал  хэлж байсан тиймээ. Би энийгээ дахиад хатуу хэлж байна. Энэ үйлдвэрийг сөгдөөх юм бол дахиад өндийхөд маш их хугацаа хэрэгтэй болно, маш их хөрөнгө хэрэгтэй болно. 

Одоо эргэлтийн хөрөнгөөр нь дэмжчих. Тэгээд хажуугаар нь тэр шалгалтаа, тэр хулгайлсан юм байдаг юм бол тогтоогоод ав л даа. Зэрэг хий л дээ. Тэрнээс биш заавал тогтоогоод, сөгдөөгөөд нэг хүнийг цаазаар авсныхаа дараа одоо аваръя гээд эхлэх юм уу. Энийгээ нэг жаахан зөв ойлгочихмоор байх юм.

Д.Дэмбэрэл: -Гишүүд ээ, одоо болно ээ. Одоо ингэе. Би саналыг сая гишүүдийн гаргасныг харгалзаад. За яахав Одхүү гишүүн хэлчихлээ. Би саналыг хураалгахдаа энэ Засгийн газрын горимын саналаар 2 хуваагаад хураалгачихъя. Тэгээд аяндаа асуудлыг нь шийднэ. Дамба-Очир, сая Одхүү хэлчихсэн дээ. Та хоёр нэг саналтай байгаа байлгүй дээ. За Дамба-Очир.

Д.Дамба-Очир: -Эхлээд Эрдэнэтийн асуудал ярихын тулд 68 хувийнхаа татварын асуудлыг ярих хэрэгтэй. 68 хувийнхаа татварыг байхгүй болгох асуудлаа ярих ёстой. Эрдэнэтт үйлдвэрийг үнэ өндөр байхад 68 хувийн татвар гэж миллиард гаруй доллар авсан, оруулж ирсэн. Идэж уугаад дуусцгаасан шүү дээ. Өнөөдөр тэгэхээр. Эрдэнэт үйлдвэрийн цаана Эрдэнэтийгээ дагасан хот байгаа юм. 100 гаруй мянган иргэдийн асуудал байж байгаа юм. Сая иргэдтэй уулзаж явахад  одоо ерөөсөө Эрдэнэтийн асуудал, Эрдэнэт үйлдвэрээс болоод эргэн тойронд нь төлбөр хийгдэхээ больчихсон байж байгаа юм. Ард иргэдийнх нь амьдралын асуудал ярьж байгаа юм. Эрдэнэт хотын өнөөдрийн одоо өөрөө өөрийгөө санхүүжүүлнэ гэдэг чинь Эрдэнэт үйлдвэрээс ордог санхүүжилтийн асуудал яригддаг юм. Орон нутгийнх нь иргэдийнх нь одоо өнөөдөр төсөв, төрийнх нь ажилчдынх нь цалин цэвэр Эрдэнэттэй холбоотой болчихсон сууж байгаа юм. 

Саяын орж ирэхдээ бол Засгийн газрын оруулж ирсэн хөтөлбөр дотор юу байсан бэ гэхээр том том үйлдвэрүүдийг, 20-иод үйлдвэрийг улс орныг авч явдаг үйлдвэрүүдийг дэмжье гэж байгаа юм. Эрдэнэтийг дэмжчихээд эргэн тойронд нь байж байгаа бүх аж ахуйн нэгжүүд, байгууллагуудыг эргэн тойронд нь амьдарч байдаг байгууллагуудыг дэмжих ёстой байгаа юм. Тэр одоо үнэ өнөөдөр уначихсан байгаа юм. 8 мянга байж байгаад 4 мянга, 3 мянга руу  уначихсан өнөөдөр явж байна. Хүнтэй хариуцлага тооцох гэж байгаа бол тэр шалгалтыг нь хийж байгаад тооцох хэрэгтэй. Бид нар өнөөдөр Эрдэнэтийн үйлдвэрийн асуудал ярьж байгаа юм. Менежментийн асуудал ярихгүй байгаа шүү. 

Тийм учраас өнөөдөр энэ хямралаас яаж даван туулах вэ гэдэг асуудал ярьж байгаа болохоос биш ямар энэ чинь ямар өнөөдөр бол тэгээд л энийг далимдуулаад ярих гэж байгаа бол тэрийгээ шалгалтаа хийгээд яв л даа. Төрийн өмчийн хороо нь гэж байж байгаа. Бусад байгууллагууд нь байж байгаа, шалгадаг газрууд нь байж байгаа. Шалгалт нь ороод явж байгаа байх. Тэгээд тэрийгээ л явах хэрэгтэй шүү дээ. Үнэн бодит юмнууд нь. Тэгээд би өнөөдөр яах гэж байна, хямралыг давах төлөвлөгөө гэдэг асуудлыг л би өнөөдөр ярьж байгаа гэж ойлгож байгаа шүү дээ. Эрдэнэтийг дэмжиж байж өнөөдөр гарах ёстой гэж.

Эрдэнэтийг олон жил Эрдэнэтээр тэжээлгэж явсан. Өнөөдөр цаашдаа тэжээлгэж явъя гэж бодож байгаа бол Эрдэнэтийг дэмжих ёстой, тэр л үнэн.

Д.Дэмбэрэл: -Хэрэггүй ээ, дахин дахин ярих хэрэггүй. Ойлгогдож байна. Чимээгүй, ойлголоо. Энэ нэг саналыг бол, үгүй ээ, тэгээгүй, зарчмыг нь бол ойлгож байна. Эрдэнэт үйлдвэрийн асуудлаа. Тийм. Түрүүн, чимээгүй. Та хоёрын яриа бол ямар ч ач холбогдолгүй, протоколд ч орохгүй, микрофон ч байхгүй, зүгээр бид нар сонирхоод л сууж байна. Ингээд чимээгүй. Санал хураалт явагдана. Харин тэр хоёр хувааж санал хураая гэдгийг бол дэмжиж байна. 

Тогтоолын төслийн хавсралтын 6-д нүүрс, төмрийн хүдэр гэдгийг нэмье гэсэн байнгын хорооны энэ томъёоллын эхний саналыг хураалгаж байна. Нүүрс, төмрийн хүдрийг нэмье. Энийг бол гишүүд цөм дэмжиж байх шиг байна.

48 гишүүн санал хураалтанд оролцож, 45 гишүүн зөвшөөрч, 93.8 хувийн саналаар нүүрс, төмрийн хүдэр гэж нэмнэ. 

Уул уурхайн салбарыг дэмжих экспортын орлогыг нэмэгдүүлэх гэсэн энэ 6 дугаар зүйл дээрээ Эрдэнэтийн үйлдвэрт дэмжлэг үзүүлэх гэснийг нэмье гэсэн санал хураалт явуулчихъя. Гишүүд сая нэлээн ойлголт авсан гэж бодож байна. Ямар ч тохиолдолд шалгалт нь явнаа. Харин тэр ямар ч тохиолдолд шалгалт Их Хурлаас, ер нь Их Хурлын ажлын хэсэг гаргаад шалгачихъя. 

Энэ саналыг 49 гишүүн санал хураалтанд оролцож, 26 гишүүн татгалзсан байна. 53.1 хувийн саналаар Эрдэнэтийг энэ удаа энд оруулах хэрэггүй ээ гэж байна. 

Энэ талаар ажлын хэсэг нэг гаргаж үзье гээд байсан. Их Хурлаас ажлын хэсэг явуулаад. Ер нь Эрдэнэтийнхээ асуудлыг бол энэ доошоо унаад байгаа асуудлыг авч үзье. Төсөвт жинтэй газрын асуудал хүндрэлтэй байгаа учраас Их Хурлаас газар дээр нь шалгаад жич арга хэмжээ авъя. Баярлалаа. 

Одоо санал хэрэггүй ээ, одоо  ойлголцлоо шүү дээ. Чимээгүй. 

Тогтоолын төслийн хавсралтын төлөвлөгөөнд хөдөө аж ахуй, газар тариаланг дэмжих, хүнсний хангамжийг сайжруулах зорилгоор ОХУ-аас 300 сая ам.долларын зээл авах гэж нэмэх. Улсын Их Хурлын гишүүн Б.Батбаярын гаргасан санал байна. Энэ байнгын хороо дэмжсэн байна. Байнгын хорооны саналаар санал хураалт явуулчихъя. ОХУ-аас 300 саяын зээл авна гэж байна шүү нөхөөд.

49 гишүүн санал хураалтанд оролцож, 30 гишүүн зөвшөөрч, 61.2 хувийн саналаар хөдөө аж ахуйд 3 сая долларын зээл Засгийн газар хөөцөлдөх юм байна.

9.Тогтоолын төслийн хавсралтанд малчид, хөдөөгийн хөдөлмөрчдийг дэмжих бодллогын хүрээнд мал болон мал аж ахуйн гаралтай түүхий эд болох ноос, ноолуур, арьс шир, махны экспортыг нэмэгдүүлж, эрх зүйн болон татварын таатай орчинг бүрдүүлэх арга хэмжээ авах гэж нэмэх. Даваасүрэн, Бямбацогт, Тлейхан, Бадамсүрэн, Одхүү, Раш гишүүдийн гаргасан санал байна. Энэ дээр Батбаяр цөөнх болсон юм байна.

Санал хураалт. Цөөнх бол байна. Тэгэхдээ. Батбаяр цөөнх болсон юм байна шүү дээ. Цөөнх алга л байна даа. За Гончигдорж гишүүний саналыг сонсоод, санал хураалт явуулъя. Гончигдорж гишүүн.

Р.Гончигдорж: -Баярлалаа. Энэ дээр ганцхан зүйл байгаа юм. Мал гэж. Өнөөдөр бид нар хямралын үед Монголчууд маань юунаас болгоомжилдог вэ? Үр ашиггүй газрынхаа баялгийг гадаадынханд ашигтай ухуулаад алга болгочих уу, энэ Монголын хөрс, шороон доорх баялаг хоосон болох нь ээ. Өнөөдөр ард түмэн маань хүнд, хэцүү байна. Үүгээр малыг амьдаар нь гадагшаа гаргах урсгал нээх юм бол бид Монгол улс өөрийнхөө мал дээр тулгуурласан, мал аж ахуй, мал аж ахуйн ирээдүйд бий болох түүхий эд, бүтээгдэхүүн маш их хэмжээгээр хорогдох аюул нүүрлэж болно. Тийм учраас малыг амьдраар нь гаргах асуудлыг тогтоолд оруулах хэмжээнд дэмжлэгийн бодлогыг явуулж болохгүй ээ. Тодорхой хэмжээнд байна биз. Хамгийн гол нь малаас гарч байгаа түүхий эд, бүтээгдэхүүн, түүнийг экспортын бүтээгдэхүүн болгож үйлдвэрлэх энэ чиглэл рүү явах ёстой.


Малаа амьдаар нь гаргадаг явц маань ямар түүхэн сургамжтай билээ гэдгийг бид нар бүгдээрээ мэдэж байгаа шүү дээ.

Монгол малын бидний бахархаад байдаг, жинхэнэ байгалиараа байгаа монгол малын үндсэн генфонд, энэ болгоныг чинь гадагш нь урсгал болгож алдчихмааргүй байна шүү дээ. Хямарлаа, хямарлаа гэхэд хөрсөн доорх юмаа монголчууддаа илүү ашигтайгаар ашигладаг тэр бодлогыг нь явуулъя. Хөрсөн дээр байгаа таван толгой малаа бол бас нэг тоо толгойг нь амьдаар нь гадагш нь гаргаж хороочихолгүй шиг бүтээгдэхүүнийг нь баяжуулах тал дээр анхаараад явъя гэсэн ийм л бодлого. Тийм учраас энд “мал болон” гэдэг үгийг л хасъя. Бусад нь байж байхыг бүрэн дүүрэн дэмжилгүй яахав. Ийм л санал байна.

(10.55-11.55 Д.Энэбиш)
Д.Дэмбэрэл: -Энд ганцхан үгний асуудал, “мал” гэдгийг хасаад бусдыг нь зарчмаар нь явуулъя гэж байна. Дэмжиж байгаа юм байна шүү дээ. Мал гэдгийг хасчихаар бусад асуудал нь дэмжигдээд явахад боломжтой л байна. Энийг санал хэлсэн гишүүд.

Санал хураалт явуулъя. Саналын томъёолол дотроос “мал” гэдэг үгийг хасаад, энэ саналыг дэмжье гэсэн санал хураалт явагдаж байна.

Санал хураалтад 50 гишүүн оролцож, 39 гишүүн зөвшөөрч, 78 хувийн саналаар санал дэмжигдэж байна.

Саналын томъёолол нь “малчид, хөдөөгийн иргэдийг дэмжих бодлогын хүрээнд мал аж ахуйн гаралтай түүхий эд болох ноос, ноолуур, арьс шир, махны экспортыг нэмэгдүүлж, эрх зүйн болон татварын таатай орчинг бүрдүүлэх арга хэмжээ авах” гэж үлдлээ.

Наадах чинь болж байна л даа. Мал аж ахуйн бүтээгдэхүүнтэй холбогдсон асуудлын талаар маш тодорхой арга хэмжээ авахаар сая төр бодлогын арга хэмжээ авахаар гарлаа. 

/микрофонгүй ярив/

Д.Дэмбэрэл: -Байнгын хорооны саналаар санал хураалт явагдсан. Эндээс ганцхан мал гэдэг үгийг хасъя гэсэн. Өөр юм байхгүй.

Тогтоолын төслийн 8-ын “говийн бүсийн дэд бүтцийг байгуулах, хөгжүүлэх” гэсэн хэсгийн хөрөнгийн эх үүсвэрийн 290 гэснийг 390 гэж өөрчлөх. Санал гаргасан УИХ-ын гишүүн Л.Гантөмөр. 

Байнгын хорооны саналаар дэмжье гэсэн санал хураалт явуулж байна. /Энэ 100, 100-н тэрбумаар л нэмээд байна шүү. Тооцоо нь гарч байгаа юм байгаа биз?/

Санал хураалтад 48 гишүүн оролцож, 27 гишүүн зөвшөөрч, 56.3 хувийн саналаар санал дэмжигдлээ.

11.Тогтоолын төслийн хавсралтын 5-д “Говь-Алтай, Завхан аймгийн эрчим хүчний төвлөрсөн сүлжээнд холбох хөрөнгийн асуудлыг шийдвэрлэх” гэж нэмэх. УИХ-ын гишүүн Ц.Дашдорж, Д.Хаянхярваа, Д.Балдан-Очир нарын гаргасан санал байна.

Байнгын хорооны саналаар дэмжье гээд санал хураалт явуулъя.

Санал хураалтад 47 гишүүн оролцож, 37 гишүүн зөвшөөрч, 78.7 хувийн саналаар санал дэмжигдлээ.

Тогтоолын төслийн 2 дахь заалтад “Зээлийн хөрөнгөөр зөвхөн эргэн төлөгдөх нөхцөлтэй, экспортыг урамшуулсан, импортыг орлосон төслүүдийг санхүүжүүлэх.” гэсэн дэд заалт нэмэх. УИХ-ын гишүүн О.Чулуунбатын гаргасан саналыг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 48 гишүүн оролцож, 31 гишүүн зөвшөөрч, 64.6 хувийн саналаар энэ санал дэмжигдлээ.

Зөрчилтэй зүйл байвал 3 дахь хэлэлцүүлэгт зөрчлийг арилгах талаар санал хураалтад оръё. Одоо нэгэнт санал хураалт явчихлаа шүү дээ.

Тогтоолын төслийн хавсралтад “Хувийн хэвшилд Засгийн газар, Монголбанкнаас баталгаа гарган хөрөнгө босгоход дэмжлэг үзүүлж бодит эдийн засгийн салбарыг дэмжих, энэ чиглэлээр хууль эрх зүйн орчинд өөрчлөлт оруулах” гэсэн арга хэмжээ нэмэх.  УИХ-ын гишүүн Л.Гантөмөр, С.Бямбацогт нарын гаргасан санал байна. 

Саналыг дэмжье гэсэн санал хураалт явуулъя.

Санал хураалтад 48 гишүүн оролцож, 35 гишүүн зөвшөөрч, 72.9 хувийн саналаар энэ санал дэмжигдэж байна.

-Ц.Дашдорж гишүүн.

Санал чинь дэмжигдчихээд байхад уу?

/микрофонгүй ярив/

Д.Дэмбэрэл: -За, баярлалаа. Тогтоолын төслийн хавсралтад “Бизнест төрийн зүгээс учруулдаг дарамт шахалтыг багасгах, шаардлагагүй дүрэм журмуудыг хүчингүй болгох, зөвшөөрлийн тогтолцооноос бүртгэлийн тогтолцоонд шилжих.” гэсэн арга хэмжээ нэмэх. УИХ-ын гишүүн Л.Гантөмөр, Д.Одхүү нарын гаргасан санал. Энэ саналыг дэмжье гэсэн санал хураалт явуулъя. Та нар Байнгын хорооны санал, дүгнэлттэй холбогдуулж асуух асуулт байна уу гэхээр байхгүй гэчихээд, одоо асуугаад байж болохгүй шүү дээ.

Санал хураалтад 47 гишүүн оролцож, 34 гишүүн зөвшөөрч, 72.3 хувийн саналаар санал дэмжигдэж байна.

Тогтоолын төслийн хавсралтад “Европын холбоо, Япон, БНСУ-ын иргэдийг Монгол Улсад визгүй  зорчих эрх олгох.” гэсэн арга хэмжээ нэмэх. УИХ-ын гишүүн Л.Гантөмөрийн гаргасан санал.

Энийг визгүй зорч гээд шууд хэлээд өгчих юмуу?

Танхимаас: -Асуулт асууя.

Д.Дэмбэрэл: -Санал хураалт явуулчихъя.

Санал хураалтад 45  гишүүн оролцож, 32 гишүүн татгалзаж, 72.1 хувийн саналаар энийг хүлээж авахгүй байна.

16.Тогтоолын төслийн “Нэн тэргүүнд боловсруулж,батлуулах шаардлагатай хуулийн төслийн жагсаалт”-д “Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл “ /Үзэл баримтлал: “Дотоодын үйлдвэрлэлээ дэмжих, иргэддээ өөрийн орны хөрсөнд ургасан амт чанар сайтай төмс хүнсний ногоо, жимс жимсгэнэ, зөгийн балыг хямд үнээр худалдан борлуулах зорилгоор хуулийн 14.1.4 дэх заалтад “Монгол Улсын нутаг дэвсгэрт тарьж, үйлдвэрлэсэн төмс, хүнсний ногоо, жимс жимсгэнэ, зөгийн бал”-ыг нэмж оруулах.” гэж нэмж оруулах гэсэн байна. УИХ-ын гишүүн Д.Одхүүгийн гаргасан санал. Найруулгын засвар сайн хийе. 

Байнгын хорооны саналыг  дэмжье гэсэн санал хураалт явуулъя.

Санал хураалтад 45 гишүүн оролцож, 31 гишүүн зөвшөөрч, 68.9 хувийн саналаар санал дэмжигдэж байна.

Тогтоолын төслийн 2-ын “б” дэд заалтын “..гадаад эх үүсвэр” гэсний дараа “,дотоод эх үүсвэр” гэж нэмэх. УИХ-ын гишүүн Н.Батбаяр, Ц.Дашдорж нарын гаргасан санал  байна.

Байнгын хорооны саналаар дэмжье гэсэн санал хураалт явуулъя.

Санал хураалтад 45 гишүүн оролцож, 30 гишүүн зөвшөөрч, 66.7 хувийн саналаар санал дэмжигдэж байна.

Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-ын хугацаа гэсэн хэсгийн “намрын чуулган” гэснийг “хаврын чуулган” гэж өөрчлөх. УИХ-ын гишүүн Н.Батбаяр, Л.Гантөмөр, Д.Одхүү нарын гаргасан санал байна. 

Дэмжье гэсэн санал хураалт явуулъя. Нэн түрүүнд учраас “хаврын чуулган” байх аа.

Санал хураалтад 47 гишүүн оролцож, 36 гишүүн зөвшөөрч, 76.6 хувийн саналаар. /хаврын чуулганд их олон асуудал орохоор боллоо шүү/

Тогтоолын төслийн хавсралтад “Төсвийн хөрөнгөөр хийгдэх ажлыг зөвхөн монгол иргэдээр хийлгэх.” гэж нэмэх. УИХ-ын гишүүн З.Алтай, Д.Одхүү нарын санал байна. 

Ингэж туйлшрах нь юу юм бол. Монгол иргэдийг аль болохоор оролцуулахыг дэмжээд, найруулгын завсар хийе.

Санал хураалтад 46 гишүүн оролцож, 21 гишүүн зөвшөөрч, 25 гишүүн татгалзаж, 54 хувийн саналаар энэ санал дэмжигдсэнгүй.

Тогтоолын төслийн хавсралтын 6-ийн “ Оюутолгой, Тавантолгойн орд газрыг эргэлтэд оруулах” гэснийг хасах. УИХ-ын гишүүн Л.Гантөмөрийн санал байна. Байнгын хороо энэ саналыг дэмжсэн байна.

Хасъя гэдгээр санал хураалт явагдаж байна.

Санал хураалтад 47  гишүүн оролцож,  28 гишүүн зөвшөөрч,  59.6 хувийн саналаар санал дэмжигдлээ.

Тогтоолын төслийн хавсралтын 6-ийн “Алтны олборлолтыг нэмэгдүүлэх” гэснийг  “ Монголбанкны алт худалдан авах механизмыг боловсронгуй болгох, 40.0 тн алт олборлох зорилт тавих.”гэж өөрчлөн найруулах. УИХ-ын гишүүн Л.Гантөмөр гаргасан байна. /Энэ их, 40 тонныг хэзээ олборлох билээ/

Энэ саналыг дэмжье гэсэн санал хураалт явуулъя.

Л.Гантөмөр: -Алтыг урьдчилгаа болгож худалдаж авъя гэдэг саналаар би Байнгын хороон дээр санал хураалгасан.

Д.Дэмбэрэл: -Тэр нь алга л байна шүү дээ.

Санал хураалтад 47 гишүүн оролцож, 25 гишүүн зөвшөөрч, 53.2 хувийн саналаар энэ санал орж байна. Жаахан найруулаад оруулъя. Санал дэмжигдлээ.

Тогтоолын төслийн хавсралтад “Төгрөгийн ханшийг тогтворжуулах импортын гол нэрийн бүтээгдэхүүнийг аккредитив нээж санхүүжүүлэх.” гэж нэмэх. УИХ-ын гишүүн С.Бямбацогтын санал байна. Байнгын хороо дэмжсэн байна.

Санал дэмжье гэсэн санал хураалт явж байна.

Санал хураалтад 46 гишүүн оролцож, 19 гишүүн зөвшөөрч, 27 гишүүн татгалзлаа. 58.7 хувийн саналаар энэ санал дэмжигдэхгүй байна.

Тогтооолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Төгрөгөөр төлбөр тооцоо гүйцэтгэх тухай, Концессын тухай, Итгэлцлийн тухай хуулийн төсөл” гэж  тус тус нэмэх. УИХ-ын гишүүн С.Бямбацогт. /жагсаалт мөн их нэмэгдэж байнаа/

Дэмжье гэсэн санал хураалт явж байна.

Санал хураалтад 46 гишүүн оролцож, 30 гишүүн зөвшөөрч, 65.2 хувийн саналаар санал дэмжигдэж байна.

Тогтоолын төслийн хавсралтын 7-ийн “Арилжааны банкуудаар дамжуулан бодит эдийн засгийн салбаруудыг дэмжих” арга хэмжээний хүрээнд “100.000 айлын орон сууц “ хөтөлбөрийг хэрэгжүүлэх зорилгоор иргэдэд орон сууц худалдан авахад зориулж “300.0 тэрбум” төгрөгийн нэмэлт санхүүжилтийг /ипотек/  бий болгох“  гэж нэмэх. УИХ-ын гишүүн О.Чулуунбат, Н.Батбаяр, Д.Хаянхярваа, Б.Чойжилсүрэн нарын гаргасан саналыг Байнгын хороо дэмжсэн байна.

Байнгын хорооны саналыг дэмжье гээд санал хураалт явуулъя. /Тоо нэмээд байна шүү. Мөнгө ер нь хэд болж байнаа/.

Санал хураалтад 46 гишүүн оролцож, 40 гишүүн зөвшөөрч, 87 хувийн саналаар санал дэмжигдлээ.

Тогтоолын төслийн хавсралтын 8-ын “Говийн..” гэсний дараа “ болон зүүн” гэж нэмэх. УИХ-ын гишүүн Ч.Улааны гаргасан санал байна.

Байнгын хорооны саналаар санал хураалт явж байна. Саналыг дэмжье.

Санал хураалтад 46 гишүүн оролцож, 31 гишүүн татгалзаж, 67.4 хувийн саналаар санал хүлээж авахгүй байна даа.

Тогтоолын төсөлд “Монгол Улсын Засгийн газрын гадаад зээлийг хүчингүй болгуулах, хөнгөлөлт эдлэх саналыг холбогдох улс, олон улсын байгууллагуудад тавьж шийдвэрлүүлэхийг Засгийн газарт үүрэг болгосон” агуулга бүхий заалтыг шинээр нэмэх. УИХ-ын гишүүн Н.Батбаяр, Ц.Дашдорж нарын саналыг Байнгын хороо дэмжсэн байна.

Дэмжье гэсэн санал хураалт явуулж  байна.

Санал хураалтад 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдлээ.

Тогтоолын төслийн хавсралтад “Боловсрол, эрүүл мэндийн салбарыг дэмжиж санхүү, эдийн засгийн хүндрэлийг хохирол багатай даван туулах хөтөлбөрийг баталж хэрэгжүүлэх.” гэсэн арга хэмжээ нэмэх. УИХ-ын гишүүн Х.Бадамсүрэн, Ц.Даваасүрэн нарын санал байна. Энэ саналыг Байнгын  хороо дэмжээ. Байнгын хорооны саналаар дэмжье.

Санал хураалтад 47 гишүүн оролцож, 33 гишүүн зөвшөөрч, 70.2 хувийн саналаар санал дэмжигдэж байна. Энийг сайхан найруулах хэрэгтэй байна.

Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Шударга бус өрсөлдөөнийг хориглох тухай хуульд нэмэлт, өөрчлөлт оруулах тухай хуулийн төсөл” гэж нэмэх.УИХ-ын гишүүн Р.Рашийн гаргасан саналыг Байнгын хороо дэмжсэн байна. 

Саналыг дэмжье гэсэн санал хураалт:

Санал хураалтад 47 гишүүн оролцож, 37 гишүүн зөвшөөрч, 78.7 хувийн саналаар Раш гишүүний санал дэмжигдлээ.

Тогтоолын төслийн хавсралтад “Төмөр замын тээврийг сэргээн сайжруулах арга хэмжээг авч хэрэгжүүлэх.”  гэсэн арга хэмжээ нэмэх. УИХ-ын гишүүн Р.Раш санал болгосон байна. Байнгын хороо дэмжсэн байна. Дэмжье гэсэн санал хураалт явуулъя.

Санал хураалтад /бичлэг бичигдээгүй байна/

Тогтоолын төслийн хавсралтын 7-ийн хүрэх үр дүнгийн  “…төгрөгийн ханшийн огцом хэлбэлзлийг багасгах” гэснийг  “төгрөгийн ханшийг тогтвортой байлгах” гэж өөрчлөх. УИХ-ын гишүүн Ч.Улааны гаргасан саналыг дэмжье.

Санал хураалтад 47 гишүүн оролцож, 35 гишүүн зөвшөөрч, 74.5 хувийн саналаар санал дэмжигдлээ.

Хоёр. Байнгын хороогоор дэмжигдээгүй саналууд:

1.Тогтоолын төслийн хавсралтад “Зэс хайлуулах үйлдвэр барих” гэж нэмэх. УИХ-ын гишүүн Д.Дамба-Очирын гаргасан санал байна байна. Энэ саналыг дэмжих боломжгүй гэсэн санал хураалтаар санал хураая.

Санал хураалтад 46 гишүүн оролцож, 32 гишүүн зөвшөөрч, 69.6 хувийн саналаар энэ саналыг дэмжих боломжгүй гэж байна.

Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Бага, дунд боловсролын тухай хууль болон холбогдох бусад хуулиудад нэмэлт, өөрчлөлт оруулан ерөнхий боловсролын сургуульд 6 настай хүүхдийг элсүүлдэг байсныг өөрчилж 7 настай хүүхдийг элсүүлдэг болгох.” гэж нэмэх. УИХ-ын гишүүн Л.Гантөмөрийн санал байна. Энэ саналыг дэмжих боломжгүй гэсэн саналыг хураалгаж байна.

Санал хураалтад 46 гишүүн оролцож, 30 гишүүн зөвшөөрч, 65.2 хувийн саналаар энэ саналыг дэмжих боломжгүй гэж байна.

Тогтоолын төслийн “Нэн тэргүүнд боловсруулж, батлуулах хуулийн төслийн жагсаалт”-д “Бага, дунд боловсролын тухай болон холбогдох бусад хуулиудад нэмэлт, өөрчлөлт оруулан ерөнхий боловсролын сургуулийн хичээлийн жилийг 9 дүгээр сарын 1-нд эхлүүлдэг байдлыг болиулж хичээлийн жилийн үргэлжлэх дуусах хугацаанд өөрчлөлт оруулан сурагчдыг өвлийн улиралд амрааж, зуны улиралд хичээллэдэг болгох” гэж нэмэх. УИХ-ын гишүүн Л.Гантөмөрийн санал байна. Байнгын хороо дэмжих боломжгүй гэсэн байна.

Боломжгүй гэдгээр санал хураалт явагдаж байна.

Санал хураалтад 46 гишүүн оролцож, 31 гишүүн зөвшөөрч, 67.4 хувийн саналаар боломжгүй гэж үзэж байна.
Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Хүн амын орлогын албан татварын тухай хуульд өөрчлөлт оруулж хүн амын орлогын албан татварыг 1-1.5 жилийн хугацаанд тэглэх, Нийгмийн даатгалын тухай хуульд өөрчлөлт оруулж нийгмийн даатгалын шимтгэлд ажил олгогч болон ажилтны төлж буй төлбөрийг 1 жилийн хугацаагаар 50.0 хувь хөнгөлөх.” гэж нэмэх. УИХ-ын гишүүн Д.Одхүү  гаргасан байна. Энэ саналыг Байнгын хороо дэмжээгүй байна.

Дэмжих боломжгүй гээд санал хураалт явагдаж байна.

Санал хураалтад 46 гишүүн оролцож, 27 гишүүн зөвшөөрч, 58.7 хувийн саналаар саналыг дэмжих боломжгүй гэж үзэж байна.

 Импортоор орж ирж байгаа жижиг, дунд үйлдвэрлэлийн тоног төхөөрөмжийг бүх төрлийн татвараас 5 хүртэлх жилээр чөлөөлөх.” гэж нэмэх. УИХ-ын гишүүн З.Алтай, Д.Одхүү нарын гаргасан саналыг Байнгын хороо дэмжих боломжгүй гэж үзсэн байна.  Дэмжих боломжгүй гэдгээр санал хураая.

Д.Одхүү: -Наана чинь цөөнх болсон шүү.

Д.Дэмбэрэл: -Цөөнхийг сонсчихоод санал хураая.

Түрүүний санал хураалт хүчингүй.

Д.Одхүү: -Дэмжигдсэн юм чинь хэлэх шаардлага байна уу, дарга аа. Санаа нь ийм шүү дээ. Найруулгын юм байж болно. Гэхдээ эрхэм гишүүд ойлгож байгаа байлгүй. Энэ чинь зүгээр ийм үгээр ингээд өөрчлөгдөх биш, хууль нь орж ирж хэлэлцэнэ гэж би ойлгож байгаа. Ер нь та бүхэн нэг юмыг ойлгочих хэрэгтэй байна. Манай жижиг, дунд үйлдвэр ерөөсөө л хямралаас яаж гарч байгаа  вэ гэхээр өөрсдийнхөө бизнесийн салбар, тэр тусмаа Монгол улс нэлээн хүчирхэг байж байгаа жижиг, дунд үйлдвэрийнхээ хэмжээгээр өндийнө гэж ойлгож байгаа. Ажлын байрыг асар их хэмжээгээр бий болгож байгаа газар чинь жижиг, дунд үйлдвэрүүд. Хэрвээ эд нарыг ажлын байр шинээр бий олгох гээд, тоног төхөөрөмж оруулж ирж байгааг бид нар татвараас нь чөлөөлж, дэмжээд, дараа нь аж ахуйн нэгжийн татвар ашигтай болсон үед нь татвараа авдгаар явахгүй бол анх орж ирээд зээлээр орж ирж байгаа тоног төхөөрөмж байдаг юмуу, дөнгөж өндийж байхад нь татвараар дараад байх юм бол ерөөсөө жижиг, дунд үйлдвэрийг ч хөгжүүлж чадахгүй, ажлын байр шинээр бий болгох тухай үлгэр яриад ч хэрэггүй шүү дээ. Тэгэхдээ Их Хурлын гишүүдийг дэмжсэнд баярлалаа.

Д.Дэмбэрэл: -Үгүй ээ, саяынх ч дэмжлэг биш байх аа. Занданшатар гишүүн.

Г.Занданшатар: -Одхүү гишүүн, Алтай гишүүдийн санал бол бас сайхан санал л даа. Ер нь жижиг, дунд үйлдвэрлэлийг дэмжих ёстой. Гэхдээ энэ урт хугацааны бодлого. Одоо энэ хямралыг давах төлөвлөгөө бол маш богино хугацаанд валютын гадагшлах урсгалыг аль болох бага байлгаж, валютын ханшаа тогтвортой байлгаж, импортыг тодорхой хэмжээгээр барих ийм бодлогууд явагдаж байгаа шүү дээ. 

Хоёрдугаарт, бүх тоног төхөөрмж болохоор жижиг, дунд үйлдвэрлэл рүүгээ ороод явчихдаг. Ер нь энэ дээр хямралыг давах төлөвлөгөө маань сүүлдээ Үндсэн чиглэл юмуу, Завхан, Говь-Алтай хоёрыг эрчим хүчинд холбохоор хямралаас бид яаж гарах гээд байгаа юм? Ер н ь зарим асуудлууд ойлгомжгүй болж эхэлж байна шүү. Тийм учраас нэн тулгамдаад байгаа валютын нөөцийг нэмэгдүүлэх, алтыг нэмэгдүүлэх гол, гол зарчмын асуудлуудаа шийдэж явах ёстой шүү. Тийм учраас импортоор орж ирж байгаа жижиг, дунд үйлдвэрлэлийн тоног төхөөрөмжийг 5 хүртэлх гэж чөлөөлөх гэдэг асуудлыг томъёоллыг нь өөрчлөөд “жижиг, дунд үйлдвэрлэлийг дэмжих, тоног төхөөрөмжөөр хангах” гэсэн байдлаар жаахан өөрчлөөд явчихбал яасан юм бэ гэсэн санал байна.

Д.Дэмбэрэл:-Санал хураалт явуулна. Гишүүд дахиад анхааралтай сонсож байя. Сая ч анхааралдаа авах шиг боллоо. Импортоор орж ирж байгаа жижиг, дунд үйлдвэрлэлийн тоног төхөөрөмжийг бүх төрлийн татвараас 5 хүртэл жилээр чөлөөлөх гэж нэмэх. Байнгын хороо энэ саналыг дэмжээгүй байна.

Энийг дэмжих боломжгүй гэсэн санал хураалт явж байна.

Танхимаас: -Наадах чинь Дэгийн хууль зөрччихлөө шүү.

Д.Одхүү: -Түрүүний санал хураалт хүчинтэй байхад дахиад санал хураалт явуулахгүй шүү дээ.

Д.Дэмбэрэл: -Тэрийг би зарлаагүй, тийм санал хураалтыг зарлаагүй. Өөрөө цөөнх болж ярина гэчихээд учрыг нь алдагдуулав.

Санал хураалтад 45 гишүүн оролцож, 25 гишүүн зөвшөөрч, 20 гишүүн татгалзсан байна. 55.6 хувийн саналаар энэ саналыг хүлээж авах боломжгүй гэсэн байна.

Тогтоолын төслийн хавсралтад “Хүн амын эмзэг хэсэгт хүнсний тасалбар олгох” гэж нэмэх. УИХ-ын гишүүн З.Алтай, Д.Одхүү нарын энэ саналыг Байнгын хороо дэмжих боломжгүй гэж үзсэн байна.

Дэмжих боломжгүй гэсэн санал хураалт явагдаж байна.

Санал хураалтад 46 гишүүн санал хураалтанд оролцож, 28 гишүүн зөвшөөрч, 60.9 хувийн саналаар энэ саналыг дэмжих боломжгүй гэж үзлээ.

Тогтоолын төслийн хавсралтын 2-ын “Үйлдвэрлэлийг дэмжих, хөдөлмөр эрхлэлтийг нэмэгдүүлэх” арга хэмжээний хөрөнгийн эх үүсвэр болох “ 100.0” тэрбум төгрөгийн хөрөнгийг 2 дахин нэмэгдүүлж “200.0” тэрбум төгрөг болгон өөрчлөх. УИХ-ын гишүүн З.Алтай, А.Тлейхан нар гаргасан байна. Энэ саналыг Байнгын хороо дэмжих боломжгүй гэж үзсэн байна.

Дэмжих боломжгүй гэсэн санал хураалт явуулъя.

Санал хураалтад 47 гишүүн оролцож, 17 гишүүн зөвшөөрч, 30 гишүүн татгалзсан байна. 63.8 хувийн саналаар санал дэмжигдэж байна. 200 тэрбум төгрөг 100 тэрбум төгрөгөөр нэмэгдэж байна шүү. 

 Тогтоолын төслийн хавсралтад “Дархан, Орхон, Сэлэнгэ  аймгуудад ажлын байр нэмэгдүүлэх зорилгоор байнгын ажиллагаатай үйлдвэр байгуулсан бизнес эрхлэгчдийг дэмжиж үйлдвэрийг ашиглалтанд орсноос нь хойш 2-оос 4 жилийн хугацаанд хүн амын орлогын албан татвар болон эрүүл мэндийн даатгалын шимтгэлээс бүрэн чөлөөлөх.” гэсэн арга хэмжээ нэмэх.УИХ-ын гишүүн Д.Хаянхярваа, О.Чулуунбат  нар санал гаргасан байна. Энэ  саналыг Байнгын хороо дэмжих бололцоогүй гэж үзсэн байна.

Дэмжих бололцоогүй гэж санал хураалт явж байна.

Санал хураалтад 47 гишүүн оролцож, 40 гишүүн зөвшөөрч, 85.1 хувийн саналаар дэмжих боломжгүй гэж үзлээ.

Тогтоолын төслийн “Нэн тэргүүнд боловсруулж, батлуулах шаардлагатай хуулийн төслийн жагсаалт”-д “Бэлчээрийн тухай хуулийн төсөл” гэж нэмэх. УИХ-ын гишүүн Р.Раш санал болгосон байна. Раш гишүүн цөөнх болсон байна. /Микрофон Раш гишүүнд өгье/.

Р.Раш: -Би хасагдсан болохоор ярьж байгаа юм. Ер нь мал аж ахуйг улс орныг энэ хямралаас гарах нэг том гарц нь гэж би үзэж байгаа юм. Тэрний үндэс нь бэлчээр л дээ. Мал аж ахуй, хөдөө аж ахуй тогтвортой өсөх, хөгжих, ган зуд байнга нүүрлэж, нутаг бэлчээр хомсдож, энэ дээр отор нүүдэл зэрэг өдий төдий шийдэгдээгүй маргааны шинж чанартай асуудлууд байнга гарч байгаа юм. 

Хоёрдугаарт, бэлчээр, худаг усны асуудал ч гэсэн түүний байршил, ер нь усаа тойрч бэлчээр нь алга болдог. Энийг хуульчлаг ийм шаардлагатай байна гэсэн саналууд хөдөө, орон нутаг, малчдаас бидэнд тавьж байгаа юм. Цааш нь бэлчээрийг эзэмшүүлэх, ашиглах тухай тал дээр ч гэсэн маргаантай байдаг. Өвөлжөөг тойрсон гэх юмуу, цаад тал нь 3 км орчимд газрыг эзэмшүүлж болох юм гэсэн тийм хувийн санаа байдаг юм. 

Цааш нь, уул уурхай, түүний дотор алт олборлолт, мал аж ахуйг, хоёр хоорондоо сүрхий бэлчээр зөрчилдөж эхэлж байна. Нэлээд явчихсан. Мөн мал аж ахуй, газар тариалан, Сэлэнгэ аймагт бол эрчимжсэн мал аж ахуй, бэлчээр хоёр гайгүй эв зүйгээ олж байгаа тухай саяхан болсон зөвлөлгөөнийг би телевизээр харсан. Бусад газарт маргаантай л байгаа шүү дээ. Гэх мэтчилэнгийн олон асуудлууд энийг хуулийн заалтаар, хуулиар зохицуулах амин чухал шаардлагатай байгаа юм. Энийг нэн тэргүүнд, тэргүүлэх чиглэлийн хуулиудад нь оруулж өгөөч гэсэн ийм л хүсэлтийг би тавьсан юм. Анхаарч өгөөч ээ.

Д.Дэмбэрэл: -Оюунхорол гишүүн яах гээд байна?

Д.Оюунхорол: -Баярлалаа. Би Раш гишүүнийг ерөнхийд нь зарчмын хувьд дэмжиж байна. Өнөөдөр бэлчээр талхлагдсан учраас угаасаа бэлчээрийн асуудал маш их будлиантай, маргаантай. Би дөнгөж сая Завхан яваад ирлээ. Отрын газар нутгийг эзэмшиж байгаа байдлаас болоод отрын бүсэд орж, хүмүүс малаа өвөлжүүлж чадахгүй байгаа, тэнд үүсэж байгаа маргаан, хэрүүл зодоон, тэнд үүсэж байгаа авлига гэдэг бол үнэхээр хэр хэмжээнээсээ хэтэрчихжээ. Тийм учраас үнэхээр энийг нь өөрийг нь хуулиар зохицуулах асуудлыг, төрийн зохицуулалт хийж өгөхгүй бол боломжгүй байна. Тийм учраас бэлчээрийн тухай хуулийг гаргах нь зүйтэй. Би Раш гишүүний саналыг дэмжиж байна.

Д.Дэмбэрэл: -Санал хураалт явуулъя. Бэлчээрийн хууль гаргана гэдэг зөв л дөө. Яг санхүүгийн хямралын дотор авчраад энийг оруулах юмуу, хуулиа санаачлаад ороод ирвэл яасан юм бэ?

Байнгын хороо дэмжээгүй байна. Дэмжих боломжгүй гээд санал хураалт явагдаж байна.

Санал хураалтад 53 гишүүн оролцож, 28 гишүүн зөвшөөрч, 52.8 хувийн саналаар боломжгүй гэж үзлээ. /Энд гомдоод байх юм байхгүй ээ. Хуулиа л боловсруулъя. Одоо боловсруулаад оруулбал би жагсаалтанд оруулчихаж болно шүү/
Тогтооолын төслийн хавсралтын 7-ийн хүрэх үр дүнгийн “….нэмэгдүүлэх зорилгоор” гэсний дараагийн “ барилгын салбар” гэснийг хасах. УИХ-ын гишүүн Ч.Улаан гаргасан санал байна. Барилгын санал гэснийг хасах гэдгийг Байнгын хороо дэмжихгүй гэсэн юм байна.

Саналыг дэмжих боломжгүй гэсэн санал хураалт явуулж байна. Боломжгүй гэдэг чинь “yes”.

Санал хураалтад 53 гишүүн оролцож, 34 гишүүн зөвшөөрч, 64.2 хувийн саналаар дэмжих боломжгүй гэж үзлээ.

Тогтоолын төслийн хавсралтад “Мал, аж ахуйн гаралтай түүхий эд, махны үнийг нэмэгдүүлэх арга хэмжээ авах. Уг зорилтыг хэрэгжүүлж чадахгүй тохиолдолд мал аж ахуй эрхлэгчдэд төрөөс татаас олгодог эрх зүйн орчинг бий болгож хэрэгжүүлэх.” гэж нэмэх. УИХ-ын гишүүн Б.Чойжилсүрэн, Ц.Даваасүрэн, Ж.Батсуурь нарын гаргасан саналыг Байнгын хороо дэмжих боломжгүй гэсэн байна.

Дэмжих боломжгүй гэсэн санал хураалт явуулъя.

Санал хураалтыг түр зогсоолоо. Энэ санал хураалт хүчингүй. Цэнгэл гишүүн юу нэмнэ гэнээ?

Ц.Цэнгэл: -Мал аж ахуйн түүхий эд, үнийг нэмэгдүүлэх. Үүнийг хамгийн гол нь биржийн тухай хуулийг бид нар гаргаж байж, биржийн тухай хууль бол өнөөдөр ченжүүдийн үйл ажиллагаанаас өөр 336 суманд биржийн сүлжээ бий болох юм бол зах зээлийн үнээр нь тодорхой ноос, ноолуур, мах, түүхий эдийг нь авдаг, хуучнаар түүхий эдийн баазууд гэдэг маягаар орох юм бол энэ дэмжигдэх байх. Өнөөдөр хүн бүл муутай, машин унаагүй, уулын мухарт байгаа малчид түүхий эдээ ирсэн ченжүүдэд хямдхан өгч байгаа шүү дээ. Бирж бол өнөөдөр зах зээлийн үнийг мэдээд, тэр улсуудтайгаа арилжааны үнээр гэрээгээ хийгээд, тээврийн зардал, биржийн улсуудынхаа цалинг хасаад шууд бирж дээр борлуулаад, эргүүлээд өгөх юм бол мал аж ахуйн түүхий эд нэмэгдэнэ гэсэн энийг л орчих юм бол манай Их Хурлын гишүүд дэмжих байх. Ингэж хураалгаж өгөөч гэсэн горимын санал тавьж байгаа юм.

Д.Дэмбэрэл:- Нэгэнт энэ санал хэлэгдэж, Байнгын хорооны санал орж ирсэнгүй л дээ. 

Байнгын хорооны саналаар санал хураалт явуулъя. Дэмжих боломжгүй гэдгээр. Цэнгэл гишүүний ярьж байгаа бол уг нь зөв л дөө.

Санал хураалтад 53 гишүүн оролцож, 17 гишүүн зөвшөөрч, 33 гишүүн татгалзаж, 67.9 хувийн саналаар энэ санал орж байна. Сайн найруулж оруулаарай. Та нар анзаарахгүй байж байгаад дэмжчих боллоо.

 Тогтоолын төслийн хавсралтад “Эрдэнэт үйлдвэрийн 2007 оны ноогдол ашиг болох 84.0 тэрбум төгрөгийн татварыг хойшлуулах.” гэж нэмэх.УИХ-ын гишүүн Д.Дамба-Очирын санал байна. Байнгын хороо дэмжээгүй байна.

Байнгын хорооны саналаар дэмжих боломжгүй гээд санал хураая.

Санал хураалтад 52 гишүүн оролцож, 42 гишүүн зөвшөөрч, 80.8 хувийн саналаар энэ санал дэмжих боломжгүй болжээ.

Ц.Баярсайхан гишүүний горимын саналыг сонсъё.

Ц.Баярсайхан: - Нэгдүгээр хэлэлцүүлэг дуусаад хоёрдугаар хэлэлцүүлэгт шилжиж байна л даа. Энэ дээр хоёр зүйлийг анхаараач ээ гэж хүсэж байна. 

Нэгдүгээрт, 68 хувийн алтны татварыг хүчингүй болгоё гээд шийдвэр гарах юм байна. Гэхдээ одоо Засгийн газар Оюу толгойтой хөрөнгө оруулалтын гэрээ хийж байгаа. 68 хувийн татварын асуудлыг ярьж байгаа. Бидний алтны экспортын татварын орлогыг нэмэгдүүлэхийн тулд 40 тонн алтны чинь хажууд Оюу толой бол 1200 тонн алт байгаа. Тэгэхээр хэлэлцээрийнхээ механизмд энэ татвараа хэрэглэж байгаад хэлэлцээрээ хийсний дараа буулт болгож юмуу, алтаа байхгүй болгох хэрэгтэй. Өнөөдөр алт олборлож байгаа юм байхгүй шүү дээ. Гэтэл тэнд хэлэлцээр хийж байгаа хүнийхээ зэвсгийг энд хураагаад авчих юм бол, цаана чинь алтыг хүчингүй болгоно гэсэн, зэсээ хүчингүй болго гэхэд бид нар хариуд нь тэрийгээ та нар тэг гэсэн харилцаа яриа чинь байхгүй болно шүү дээ.

5 дээр 226 дээр гаднаас зээл ол гээд тогтоол баталж байгаа. Хямралыг давъя гэчихээд. Урьд зээлээ хүчингүй болгоо гэхээр чинь зээл авчихаад хүчингүй болгох гэж байна гэсэн ийм мэдээлэл явна шүү дээ. Энийгээ бодолцох ёстой байх.

Д.Дэмбэрэл: - Ц.Баярсайхан гишүүний хэлээд байгаа зүйл, энд янз бүрийн зөрчил байна уу гэдгийг дараагийн хэлэлцүүлэгтээ орж ирэхдээ анхаарч орж ирье.  Ө.Энхтүвшин гишүүн.

Ө.Энхтүвшин: -Дэмбэрэл дарга аа, түрүүчийн “мал” гэдэг дээр жаахан зөрчилтэй болчихлоо. Тэрийг Байнгын хорооны саналаар та санал хураалгаж өгөөч. Өнөөдөр 40-н хэдэн сая толгой малтай цаана чинь бэлчээр хүрэхээ байчихлаа. Малын чанар муудлаа, малчдын хүсээд байгаа юм бол ерөөсөө энийг л гадагш нь гаргах бололцоог нь олгож өгөөч гээд байгаа шүү дээ. Тэрийг та ахин хураалгаж өгөөч.

Д.Дэмбэрэл: -Одоо дахин санал хураалт хэрэггүй л дээ. Дараагийн хэлэлцүүлгийн явцад Байнгын хороон дээр дахин сайн хэлээд 3/2-оор энэ үнэхээр баймаар байсан юм байна гэвэл ороод ирэх боломжтой шүү дээ. Ганц үгэн дээр, дараа нь хэлэлцүүлэг байгаа шүү дээ.

Ө.Энхтүвшин: -Ганц үг биш.

Д.Дэмбэрэл: -Мал гэдэг үгийг саяын заалтанд байх уу, үгүй юу гэдгээ Байнгын хороо дахин сайн харчихаарай. Шаардлагатай бол санал хураая. Санал хураалт байх үндэс байна.

Гишүүд дараа нь бас нэг хэлэлцүүлэг байгаа. Энэ дээр эргэлзээтэй юм байгаа бол хэлэлцүүлгийн дараагийн шат байна. Ийм учраас Байнгын хорооны зарчмын зөрүүтэй саналаар санал хурааж дууслаа. Бид төслийг дараагийн хэлэлцүүлэгт бэлтгэхээр Эдийн засгийн болон Төсвийн байнгын хороонд шилжүүлье. Хэлэлцүүлгээ сайн хийгээрэй. Гишүүдийн хэлж байгаа санал дээр сайн хэлэлцээд ороод ирээрэй.

Өнөөдрийн чуулганы хуралдаанаар хэлэлцэх асуудлыг бид амжилттай хэлэлцэж дууслаа. Үдээс хойш 2 цаг 30 минутаас Байгаль орчны байнгын хороо “А” танхимд, Аюулгүй байдал, гадаад бодлогын байнгын хороо “В” танхимд хуралтай. 

Гишүүдэд баярлалаа. Өнөөдрийн чуулганы ажиллагаа завсарлалаа.

./11.55-12.40, Б.Батгэрэл/

Хуралдаан 12 цаг 40 минутад өндөрлөв.

Соронзон хальснаас хянаж буулгасан: 

Хуралдааны тэмдэглэл хөтлөгч 


Ц.НАРАНТУЯА 

Д.ЭНЭБИШ 

Б.БАТГЭРЭЛ

